
Whakapuakinga
He rärangi pukapuka a Te Kanohi Hou o Aotearoa e whakauru ana e körero ana mö
ngä take rerenga kë whänui o Aotearoa përä i ngä tamariki, ngä rangatahi, ngä whänau
me ngä käinga. E kötuitui ana ia pukapuka i ngä hua o te Tatauranga o ngä Tängata
Huri i te Motu me ö rätau Käinga Noho o te tau 1996, i tua atu i ëtahi atu wähi, hei
hanga i tëtahi pikitia o Aotearoa mö tana ähua i ngä tau waenganui i te tekau tau atu i
1990. Kei te whakatöpühia ëtahi o ënei kitenga ki te ähua o ngä tirohanga o nehe rä.

I ngä tau o näianei tonu nei e kitea ana te maha noa atu o ngä mahi nui e whai pänga
ana ki te Mäori. Ka uru atu ki ënei ko ngä take whakahou öhanga, whakahou take toko
i te ora, ngä whakataunga e pä ana ki te Tiriti, ngä whakaaro kakama hei whakapakari
i te öhanga me ngä kaupapa here käkano rua. He päpätanga hiranga tonu tö ënei ki te
tatauranga taupori, ki te hapori me te öhanga o te iwi Mäori. Nö reira he wä pai tënei
hei whakaputa pukapuka e kötuitui ana i ngä tatau a te käwanatanga hei whakaatu i te
ähuatanga i näianei me ngä tukanga whakarerekëtanga kua heipü i roto i te iwi Mäori.

E kötuitui ana te pukapuka nei i ëtahi o ngä tatau e pä ana ki ngä tikanga me ngä take
taupori, hapori me te öhanga, hei whängai i ngä körero me te matapakinga whänui mö
te ähua o te Mäori, ä, ki te whakatakoto hoki i tëtahi tumu e hängai ana mö ngä
kaupapa kakama a te käwanatanga me te iwi Maori. Ehara i te mea he tirohanga
whänui, he tirohanga tüturu ränei tënei mö te Mäori i Aotearoa nei. Ëngari, he whänui
ngä take kei ngä körero me ngä whakaripanga tatau nei, ä, ka uru atu ngä rerekëtanga
ki te rahi o te nuinga tängata me ngä take e pä ana ki tënei ähuatanga përä i te neke
haere o te nuinga tängata, te hanganga o te pakeketanga tangata, ngä rerekëtanga ki te
ähua whakahapü, ngä rerekëtanga o te whänau me te tokomaha o ngä tängata e noho
ana i te whare. I tua atu ko ngä tikanga e pä ana ki te ähua o te uru ki te mätauranga me
te whakatutuki whäinga, te ähua o te uru ki ngä huarahi mahi me te rerekëtanga o ngä
rauemi me ngä wähi e ahu mai ana aua rauemi. I ngä wähi e taea ana, e whakaatuhia
ana ngä tätaritanga mö tëtahi wä i whakaritea, ä, ki te tikanga whakariterite ki ngä
tatau o ngä tängata ehara i te Mäori, hei äta whakaatu i ngä rerekëtanga e heipü ana i te
wä me ngä rerekëtanga i waenganui i te Mäori me ngä mea ehara i te Mäori.

Nä Patick Ongley rätau ko Suzie Carson, Vicki Conradson, Kate Lang me Tanya
Randall i tuhi te pukapuka Te Kanohi Hou o Aotearoa. E hiahia ana au ki te mihi, ki
te tuku whakawhetai atu ki ngä kaituhi, ki ngä kaiarotake me te maha noa atu o ngä
tängata i whakapau kaha ki te whakaputa i tënei pukapuka.

Len Cook
Te Kaitatau a te Käwanatanga
TE TARI TATAU





I muri i ngä whakaaturanga i whakatakotohia i roto i
te pukapuka Mäori he whänui kë ake ngä raraunga.
Kua whakaputa whänuitia ngä whakaaturanga taketake mai i te Tatauranga o ngä
Tängata Huri i te Motu me ö rätau Käinga Noho i roto i ëtahi raupapa pürongo
whänui. I tua atu kei te wätea ëtahi atu tino whakaaturanga täpiri i roto i ëtahi ripanga,
ëtahi pätengi raraunga (database), tae atu ana ki te köpaepae whakaaturanga (CD), arä,
Supermap. Kei te tari anö ëtahi ratonga mö ngä kiritaki he hiahiatanga ake ö rätau.

Kei ngä wähi e whai ake nei ngä tari o te Tari Tatau o Aotearoa:

TÄMAKI-MAKAU-RAU TE WHANGA-NUI-A-TARA
70 Symonds Street Aorangi House
Pëke Motuhake 92003 85 Molesworth Street
Waea: 0-9-357 2100 Pouaka Poutäpeta 2922
Waea whakaahua: 0-9-379 0859. Waea: 0-4-495 4600

Waea whakaahua: 0-4-495 4610.

ÖTAUTAHI
Winchester House
64 Kilmore Street
Pëke Motuhake 4741
Waea: 0-3-374 8700
Waea whakaahua: 0-3-374 8864.

Ipurangi
Whärangi käinga: http//www.stats.govt.nz
Karere rorohiko: info@stats.govt.nz

Te Tauäkï Here
Käore te Tari Tatau i te tuku whakamanatanga käore he körero hë kei roto i ngä
whakaaturanga, kei roto ränei i ngä raraunga näna i whakatakoto. Otirä, i tüpato i
mamahi te tari i te wä e whakahaere ana ia i ana mahi tätari me te tango mai i ngä
whakaaturanga. Käore he here kei runga i te Tari Tatau o Aotearoa mö ëtahi
makeretanga, ëtahi tükinotanga ränei a te kiritaki, i heipü i roto i tana whakamahi, i te
mahi ränei a ëtahi atu e pä ana ki ngä whakaaturanga i puta i roto i te hua nei.

Te whakaputa anö i ngä mea nei
Ka ähei te tangata ki te whakaahua ki te whakaputa anö i ngä mea kua puta i roto i ngä
whärangi e whai ake nei, ä, käore he mahi ki te tono anö mö tëtahi atu raihana. Otirä,
käore e ähei te tangata ki te mea e whai mana ana ia mai i te Käwanatanga ki te
whakaputa i ngä take kei roto nei. I tua atu ko te tangata ka mahi i tënei mahi, me puta
tana whakamihi ki te pürongo nei.

Te Üpoko Tuatahi

He Kupu Whakataki
He tino tirohanga whai hua ngä tatau mö te iwi Mäori e pä ana ki te tatauranga
taupori, tatauranga hapori me ngä ähuatanga öhanga o te tangata whenua. I te mea ko
te Mäori te tangata whenua o Aotearoa, ä, he iwi e rongo ana i ngä rerekëtanga
taumaha i ngä tau o nä noa nei, e tino paingia ana e te iwi whänui me ngä kaihanga
kaupapa here ngä whakaaturanga e pä ana ki te ähua o te iwi Mäori. E mea ana tënei
pukapuka ki te whakamöhio i te iwi ki te ähua o te Mäori i ënei rä me ngä rerekëtanga
kua heipü ki a ia i ënei tau, mä te whakatakoto i te whänuitanga o ngä whakaaturanga
mai i te Tatauranga o ngä Tängata Huri i te Motu me ö rätau Käinga Noho, tae atu
ana ki ëtahi atu kohinga raraunga.

I te wä e titiro ana tätau ki ngä whakaaturanga tatau mö te Mäori, he mea hira kia
tirohia te ähua o te Mäori i roto i te whänuitanga o te iwi o te motu me ngä tukanga
whakarerekëtanga i roto i te iwi Mäori. Ka whakariteritehia ana tënei ki ngä tatau mö
ngä tängata ehara i te Mäori ka kitea ngä rerekëtanga i roto i te hanganga taupori, te
ähua o te noho, ngä whakatutukitanga whäinga mätauranga, te ähua o te mahi me ngä
taumata o te rauemi. He mea tino hira i roto i ngä mahi waihanga kaupapa here e titiro
ana ki te whakatikatika i ngä päharatanga kei mua i te Mäori, kia hängai ö tätau
möhiotanga ki ngä rerekëtanga nei, ä, e tino whai pänga ana tënei ki ëtahi o ngä
rerekëtanga ä-hapori, ä-öhanga i waenganui i te Mäori me ngä tängata ehara i te
Mäori. Otirä, käore e kitea te maha o aua whakarerekëtanga mä tëtahi whakaahua i te
wä kotahi noa iho, arä, ngä whakarerekëtanga whai hua, ngä whakarerekëtanga töraro
ränei e whai pänga ana ki te iwi Mäori i ngä tau o nä noa nei. Ko ngä take whakahou
öhanga, whakahou take toko i te ora, ngä whakataunga e pä ana ki te Tiriti, ngä
whakaaro kakama hei whakapakari i te öhanga me ngä kaupapa here käkano rua, he
päpätanga hiranga tonu tö ënei ki te tatauranga taupori, ki te hapori me te öhanga o te
iwi Mäori.

Nä, e whakaatuhia ana i roto i te Üpoko Tuarua, i ngä tekau tau o nä noa nei he tino
tere te ähua o te tipu o te nuinga tängata Mäori. Mai i te 8 örau o te nuinga tängata o
Aotearoa i te tau 1956, kua piki te Mäori kia eke ki neke atu i te 15 örau i te
Tatauranga mö te tau 1996. Nä ko te whakaaro ka tae ana ki waenganui i te rau tau kei
mua, ka tuaruatia anö te rahinga o te iwi Mäori kia tata eke ki te kotahi miriona
tängata, ä, kia eke ki te 22 örau o te katoa o te nuinga tängata o Aotearoa. E ai ki ngä
tähuhu körero, ko ëtahi o ngä take i pënei ai te tipu ko te kaha o te ähua whakahapütanga
me te tokomaha kë ake o ngä tängata Mäori kei te röpü pakeketanga whakawhänau, ki
tërä mö te nuinga tängata ehara i te Mäori. He tamariki kë iho te taupori Mäori, ä,
ahakoa e whakaarohia ana ka pakeke kë ake rätau i te rima tekau tau kei mua, e
manakohia ana ka noho tamariki tonu iho rätau i te röpü ehara i te Mäori. Ko tëtahi
atu tino ähuatanga i körerohia i te Üpoko Tuarua ko te ähua o te noho a te Mäori puta
noa i te motu. Mai i te wä e noho ana te nuinga ki ngä taiwhenua i mua i te pakanga

tuarua, i ënei rä kua tata përä anö te tokomaha o te Mäori kei te noho ki ngä taone ki
tërä mö ngä tängata ehara i te Mäori. Ahakoa rä, kei te kitea tonu te hiranga o ngä
takiwä tuku iho i te Tai-tokerau, Waikato, Te Moana-a-Toi te Huatahi me ngä rohe o
Türanga-nui-a-Kiwa, i roto i te tino rahi o ngä tatau mö ngä Mäori kei reira e noho
ana. I tua atu, i ngä tau tata nei e kitea ana kei te piki haere te tokomaha o ngä Mäori
kei te heke ki te taiwhenua.

E titiro ana te Üpoko Tuatoru ki ngä tauira mö te ähua hanga whänau Mäori me te
momo o ngä whänau me ngä whare kei reira ngä Mäori e noho ana. E kitea ana i roto
te ähua hanga whänau a te Mäori ngä tikanga hapori whänui o te iwi o te motu: ko ngä
Mäori ngä mea tërä käore e märena, ä, ka noho noa iho me te täne, te wahine ränei, i
tërä o te ähua o tä rätau noho i ngä tau o mua. I tua atu he torutoru iho ä rätau tamariki,
ä, he nui kë atu rätau kei te noho i roto i te tikanga mätua moke i tërä o ngä tau kua taha
atu. Otirä, i taua wä tonu e kitea ana i roto i te ähua o te noho a te Mäori te hiranga o
ngä tikanga tuku iho o te whänau. Ko ngä Mäori ngä mea e tino kitea ana e whakahaere
ana i te tikanga ä-whänau, e noho ana i roto whare he maha kë atu i te whänau kotahi
kei reira e noho ana, ä, e noho ana i roto whare he tino tokomaha ngä tängata kei te
noho i reira. Ko ngä pëpëhitanga kei runga i te iwi Mäori mö te taha moni pea tëtahi
take e whakatenatena ana i tënei ähuatanga noho tahi.

Ko te wähanga mätauranga, koinei tëtahi wähi kua puta ëtahi tino whakaaro kakama i
ngä tau tata nei hei whakapai ake i ngä hua mö te Mäori. E whakaatuhia ana i te
Üpoko Tuawhä te ähua o te whakauru me te whakatutuki ä te Mäori i ä rätau whäinga
i ngä tekau tau kua taha, engari kei te kitea tonu ngä rerekëtanga i waenganui i te
Mäori me ngä tängata ehara i te Mäori. He nui kë ake ngä Mäori kei te haere ki ngä
wähi mätauranga köhungahunga inäianei i tërä mö ngä tau o mua, ä, ko te tipu o te
köhanga reo kei te tino kipakipa i tënei take. Inäianei, he nui kë atu tö rätau hiahia ki
te noho ki te kura i tua atu i te pakeketanga hei wehenga mö rätau i raro i te ture, ä, he
nui kë atu e kitea ana e whiwhi tohu mätauranga ana i te wä e wehe atu ana rätau i te
kura. Kua kitea anö hoki te kaha o te tipu o ngä tatau mö ngä Mäori e whakauru ana ki
roto ki te mätauranga tuatoru, ä, ko te hua o tënei he nui kë atu rätau kei te whiwhi
tohu mätauranga mai i ngä whare wänanga me ngä kuratini. Otirä, e heipü ana ënei
rerekëtanga i te wä e nui haere ana ngä tängata e whakauru ana, e whakatutuki ana i ä
rätau whäinga mätauranga puta noa i te motu. Nö reira he nui tonu ngä mahi e
hiahiatia ana hei whakapai ake i te ähua o te Mäori mënä ka whakahekea ngä
rerekëtanga i roto i ngä hua mätauranga.

He tino nui tonu te päpätanga o ngä hua mätauranga ki ngä huarahi mahi. E ai ki ngä
tähuhu körero ka whakariteritehia ngä tatau o te Mäori ki ërä mö ngä tängata ehara i te
Mäori ka kitea he rahi kë ake ngä tatau kore mahi mö te Mäori i roto i ngä ahumahi, arä,
he tuarua ki tërä mö ngä tängata ehara i te Mäori. I tua atu he nui tonu ngä Mäori kei te
mahi i konei, ä, kei te mahi i ngä mahi ä-ringa he paku iho ngä tautöhito e hiahiatia ana.
He tino hiranga ngä whakanekeneke o te öhanga, mai i te tïmatanga o ngä tekau tau atu
i 1980, ki te ähua o te whiwhi mahi a te Mäori, ä, e kitea ana ko ngä wähi i tino ngaro
ngä mahi ko ngä wähi tonu he nui ngä Mäori i reira e mahi ana. E whakaatuhia ana i
roto i te Üpoko Tuarima i tino taka iho ngä mahi mö ngä täne me ngä wähine Mäori i
waenganui i ngä tau 1986 ki te 1991. I muri iho i piki ake ngä tatau mö ngä wähine

Mäori e whiwhi mahi ana i te tau 1996 i tërä mö te tekau tau o mua atu. Ëngari mö ngä
täne Mäori, ka whakariteritehia ana ngä tatau mö rätau ki te tau 1986, i noho tonu ko
rätau ngä mea tërä käore e whiwhi mahi ana. I pënei tonu te ähua kore mahi o te Mäori,
ä, i tino piki i waenganui i ngä tau 1986 me 1991 ka heke iho i waenganui i ngä tau
1991 ki te 1996. Ahakoa tënei hekenga tata ana ki te tuatoru te tokomaha o ngä Mäori
tërä käore i whiwhi mahi ki ngä tatau mö ngä mea ehara i te Mäori i te tau 1996. Ko ngä
mahi i ngaro i ngä wähanga e mahia ana e te Mäori mai rä anö, i ähua whakakïhia ënei
e ngä mahi hou i puäwai ake i roto i ëtahi atu wähanga mahi.  E kitea ana tënei
ähuatanga i roto i te hekenga o ngä tatau mö te Mäori e mahi ana i roto i ngä ahumahi
whakanao me te pikinga o ngä tatau mö te Mäori e mahi ana i roto i ngä ahumahi
ratonga përä i te hoko iti, hoko nui, whare kai me ngä hötera, tae atu ana ki ngä ratonga
kaipakihi me ngä ratonga pütea.  Kua rerekë anö te tuaritanga o ngä umanga, arä, kua
taka iho te öwehenga o ngä tängata e mahi ana hei kaiwhakamahi wheketere me ngä
momo mahi pënei i te whakamahi mïhini me te honohono mïhini, ä, kua piki ake te
öwehenga e mahi ana hei kaimahi tuku ratonga, kaimahi hoko.

Ka kitea i roto i te ähua o te mahi te ähua anö o te utu. Nä, e möhiotia ana mai i ngä
tatau mahi, ko te Mäori ngä mea i ngä wä wawaenga kei runga i ngä utu he paku kë iho
i tö ngä tängata ehara i te Mäori. E whakaatuhia ana i roto i te Üpoko Tuaono i taka
iho ngä utu waenganui mö te Mäori hei öwehenga o ngä utu mö ngä tängata ehara i te
Mäori i waenganui i ngä tau 1986 ki te 1991, ä, ka piki haere anö tae ana ki te tau
1996. Ëngari käore ngä utu i eke ki te paerewa o te tekau tau o mua atu. Nä, ka kitea
tëtahi wähi o te rerekëtanga i waenganui i ngä utu mö te Mäori me ngä mea ehara i te
Mäori i roto i te pukahu o te Mäori kei roto i ngä mahi he paku te utu. Otirä, kei te
kitea i roto i ngä whakariterite i waenganui i ngä röpü mahi ko ngä Mäori ngä mea kei
runga i ngä utu waenganui paku, i ërä mö ngä tängata ehara i te Mäori kei te mahi i aua
momo mahi anö. Ko ngä Mäori anö ngä mea kei te whiwhi i ngä utu waenganui paku
i ërä mö ngä tängata ehara i te Mäori he rite ö rätau paerewa mätauranga.

Ko te pükete tatauranga mö te iwi Mäori, e whakaatu ana tënei i tëtahi iwi e tino rongo
ana i ngä rerekëtanga nunui, ä, he iwi e rite tonu ana te kite i ngä mahi aukati i te maha
noa atu o ngä wähanga o te koiora. He wähi nui tö ënei momo whakaaturanga i roto i
ngä mahi hei äta whakatikatika i ënei take.

Te Üpoko Tuarua

Te Taupori Mäori
Mai i te tau 1840, te wä ko te Mäori te tino iwi nui i Aotearoa, he maha ngä
rerekëtanga tatauranga taupori, rerekëtanga hapori, rerekëtanga törangapü i rongo ia.
Tae rawa ki te mutunga o te tekau mä iwa rau tau kua kitea nä te ariä o te mahi
whakaeke a te Päkehä, nä ngä pakanga me ngä urutä, kua heke te nuinga tängata
Mäori ki te tatau paku iho, arä, tata ana ki te 40,000. I tino tere te piki o ngä tatau mö
ngä tängata ehara i te Mäori mai i 1840, ä, tae ana ki te huringa o te rau tau kua nui kë
ake te nuinga tängata ehara i te Mäori ki tërä mö ngä Mäori mä te 16 ki te 1. He
tokomaha ngä Päkehä me ngä Mäori i whakaaro “Ka hemo te Mäori”. E ai ki a Pool
(1991), i te tau 1891 e whakaarohia ana 28 tau noa iho te pakeke o te täne Mäori ka
hemo, ä, ko ngä wähine Mäori 25 tau te pakeke. He tino teitei ngä tatau hemonga mö
ngä köhungahunga me ngä tamariki. I ngä tekau tau atu i 1880 me 1890, 40 örau o
ngä kötiro Mäori käore i eke ki tö rätau huringa tau tuatahi.

Tae rawa ki te tau 1901, kätahi anö te iwi Mäori ka tïmata ki te whakaora mai anö, ä,
nä te teitei o te ähua whakawhänau i kitea te tere o te pikitanga o te taupori Mäori, i
tua atu i ngä tau o te urutä rewharewha o 1918. I muri iho i te pakanga tuarua ka
pörori te ähua o te tipu o te nuinga tängata i te hekenga iho o te whakahapütanga me
te piki o te ähua o te hemonga o te tangata. Engari i teitei ake te ähua o te tipu o te
taupori Mäori i tërä mö ngä tängata ehara i te Mäori. Tae rawa ki te Tatauranga mö te
Mäori i Aotearoa i te tau 1996 kua eke te nuinga tängata Mäori ki neke atu i te häwhe
miriona. Ko te whakaaro ka eke ki te kotahi miriona te nuinga tängata Mäori i
waenganui i te rau tau kei mua.

Ia wä e rerekë ana ngä whakamäramatanga e pä ana ki ngä tatau mö te Mäori. I mua i
te tau 1986 i takea ngä whakamäramatanga mö ngä Tatauranga mö te Mäori ki ngä
paearu koiora tangata, përä i te “häwhe toto Mäori, nui ake ränei”. Mai i te tau 1986 i
huri te titiro a te pätai o te Tatauranga mö te momo iwi, kia ähei ai te tangata ki te
whakamöhio he Mäori ia, i runga i tana hononga ki ngä tikanga Mäori. I te tau 1996
i mahia anö ëtahi mahi hei whakapai ake i te pätai mä te whakatenatena i te tangata kia
whakaatu mai i te katoa o öna momo iwi. I te mea he wä e whakaritea ana hei kohi i
ngä tatau momo iwi, ä, e whakahaeretia ana te kohinga nei puta noa i ngä take e kohia
ana, me tüpato tonu te mahi a te tangata ki te whakamärama i ngä tikanga me ngä
tauira ka puta.

E äta titiro ana tënei üpoko ki te ähua o te rahi, te tipu, te hanganga me ngä wähi e
noho ana te taupori Mäori, me te whakaata i ngä take e whai pänga ana ki te ähua o ngä
tatau o mua me ngä tatau mö ngä tau e tü mai nei. Whakamahia ai ngä whakariterite
ki ngä tatau mö ngä tängata ehara i te Mäori me ngä raraunga o nehe rä hei whakaatu
i te türanga o te Mäori i roto i ngä pou taräwaho o te hapori whänui.

Te Rahi me te Tipu
I te tau 1996 i eke te nuinga tängata Mäori ki 523, 374, arä, ki te 15.1 örau o te katoa
o ngä tängata e noho ana i Aotearoa i whakautu mai i te pätai o te Tatauranga mö te
momo iwi. I uru atu ki roto i tënei tatau ngä tängata nö te momo iwi Mäori anake me
ngä tängata nö te iwi Mäori me tëtahi/ëtahi atu momo iwi. I piki atu tënei tatau mä te
20.4 o te Tatauranga i whakahaerehia i te tau 1991. I taua wä 434,847 ngä tängata,
arä, 13.0 örau o ngä tängata e noho ana i Aotearoa i whakaatu mai nö te iwi Mäori
rätau. Hei whakariterite, i tipu te katoa o te taupori o Aotearoa mä te 7.2 örau i te wä
i waenganui i ngä Tatauranga e rua nei.

Ko ngä tatau i whakaarohia nä te Tari Tatau i whakaputa i te tau 1993, e whakamahi
ana tënei i te Tatauranga o 1991 hei tumu möna, ä, ko te whakaaro a tënei ka piki te
nuinga tängata Mäori mä te 9.4 örau anake i te tau 1996. Ki te whakaaro käore e taea
te whakapae he tikanga tüturu (he nui kë ake ngä whänautanga i ngä hemonga) te take
i rahi kë ake ai te pikinga o te taupori Mäori i tërä i whakaarohia. I tua atu, ki te
whakaaro he töraro kë te ariä o ngä mahi hekeheke i runga i te ähua o te tipu o te
nuinga tängata Mäori i te mea he torutoru noa iho ngä tängata tërä ka hoki mai ki
Aotearoa, arä, ngä Mäori kei räwähi e noho ana. Tërä pea nä te tokomaha kë o ngä
tängata e whakaatu mai ana he Mäori rätau, koinei kë te take i piki ai ngä tatau mö te
taupori Mäori o Aotearoa i ngä tau e rima kua taha. Nä ngä kupu o te pätai i te
Tatauranga o 1996 mö te momo iwi, arä, Tohungia ngä momo tängata e whai pänga
atu ana koe, nä tënei i whakatenatena ngä kaiwhakautu kia homai whakautu maha ki
te pätai. Tërä pea i whai pänga anö te whakarerekëtanga o te takoto o ngä porohita hei
tohu ko te Mäori nö Aotearoa i te tihi, ki te ähua o te whakautu.

I tino kitea te pikinga o te öwehenga o ngä tängata o Aotearoa i whakaatu mai i roto i
te Tatauranga o 1996 he momo iwi ö rätau i tua atu i te kotahi, ä, i eke ki tua atu i te
15 örau te tokomaha o ngä tängata o Aotearoa i kï mai neke atu i te kotahi ö rätau
momo iwi, arä, i piki ake i te 5 örau i te tau 1991. Tata ana ki te rima tekau örau o ngä
Mäori i te tau 1996 i whakaatu mai he momo iwi ake anö ö rätau, ä, ka whakariteritehia
tënei ki te rua tekau mä rima örau mö te tau 1991.

I waenganui i ngä tau 1991 ki 1996 i piki ake te tatau mö ngä tängata i kï he toto
Mäori ö rätau mä te 13.4 örau. I te mea tata ana i te katoa o ngä tängata i tohu nö te iwi
Mäori rätau i te tau 1996, i tohu i te porohita toto Mäori (tirohia ngä körero i raro),
tërä pea nä te whakarerekëtanga o ngä kupu o te pätai o te Tatauranga i tika ake ai te
ähua o te ine i te taupori Mäori. He take anö i tua atu tërä i whai wähi ki te pikinga o
te nuinga tängata Mäori o te Tatauranga o 1996, ki tua atu i tërä i manakohia. Hei
tauira, te ähua o te tarapekepeke haere o ëtahi tängata waenganui momo iwi (arä, te
whakarerekë i ö rätau momo iwi), ngä rerekëtanga hapori i ngä tekau tau ki muri me te
maha noa atu o ngä tamariki e whänau mai ana i ngä whanaungatanga i waenganui i
ngä momo iwi rerekë. Ko ngä tamariki ngä mea tërä ka whiwhi i ngä toto o tua atu i te
kotahi momo iwi, i tërä mö ngä pakeke, ä, eke ana ki te 23 örau o ngä tamariki i raro
iho i te rima tau te pakeke kei te whiwhi toto o tua atu i te kotahi iwi i te tau 1996.

I mua atu i 1996 e tino whakamahia ana ngä whakaaturanga mö ngä tängata Mäori e kï
ana kotahi anake tö rätau momo iwi i te wä e whakariteritehia ana ngä raraunga
tatauranga Mäori o nehe rä, i te mea e whakaponohia ana he tata kë atu tënei ki te

tautuhitanga o “häwhe toto Mäori, nui ake ränei” e whakamahia ana i mua i te tau 1986.
I waenganui i ngä Tatauranga o 1991 me 1996 i heke iho ngä tatau mö ngä tängata e kï
ana he Mäori anake rätau. Tërä pea ko tëtahi take mö tënei ko te whakarerekëtanga o te
pätai mö te momo iwi i te tau 1996. O te katoa o te nuinga tängata Mäori (523,374),
273,438, arä, 7.9 örau o ngä tängata katoa e noho ana i Aotearoa, ko te iwi Mäori anake
tö rätau momo iwi; ä, i heke iho mai i 323,493 (9.7 örau) i 1991.

Ahakoa he take tikanga-ä-iwi kë te ariä momo iwi, ä, ehara i te take koiora, tata ana i te
katoa o ngä tängata (97.5 örau) i whakaatu mai he Mäori rätau, i heke mai i tëtahi
tipuna Mäori o Aotearoa, ä, tokowhä o ngä Mäori tokorima i ähei ki te whakaïngoa i
tëtahi, ëtahi ränei o ö rätau iwi. Hui katoa te tokomaha o ngä tängata ki 579,714, arä,
17.3 örau o te motu, i kï he toto Mäori ö rätau i te tau 1996, ä, ka whakariteritehia
tënei ki te 511,278 i te tau 1991. I whakaatu mai anö te nuinga o aua tängata he toto
Mäori ö rätau (84.7 örau), nö te momo iwi Mäori rätau i te tau 1996. I kitea ko ngä
tängata i kï nö te momo iwi Mäori rätau, kö rätau ngä mea tërä i möhio ki tö rätau iwi
(84.8 örau) ki ngä Mäori i whakaatu mai he toto Mäori ö rätau engari käore i
whakaatu mai i tö rätau momo iwi Mäori (44.7 örau). Ko Ngä Puhi te iwi he tino rahi
te nuinga tängata (95,451 i te tau 1996), whai muri ko Ngäti Porou (54,219).

Ko ngä whakaaro ki te rahi me te ähua o ngä taupori mö ngä rä kei mua, e takea ana
ënei i runga i ngä tikanga me ngä tauira o ngä taupori o mua me näianei. I tino tere te
tipu o te nuinga tängata Mäori i ngä tekau tau atu i 1950 me 1960. Muri iho i ngä
tekau tau atu i 1980 me ngä rima tau atu i 1990, i pörori haere te tipu, ä, e
whakaatuhia ana tënei i te whakaahua 2.1. Ko te whakaaro tae ana ki te tau 2051 ka
tata tuaruatia te nuinga tängata Mäori, arä, kia eke kia tata ki te 993,000, arä, 22 örau

o ngä  tängata katoa o Aotearoa. E takea ana tënei whakaaro ki te whakapono mö te
ähua “tau toharite” o te whakahapütanga, te hemonga, te hekenga me te tarapekepeke
haere o ëtahi tängata waenganui momo iwi, i ngä rä kei mua (tirohia Ngä Tautuhinga).

E manakohia ana ka pörori te ähua o te tipu-ä-tau o te nuinga tängata Mäori mai i 1.9
örau i 1997 ki 0.7 örau a te tau 2051. Nä, ka whakariteritehia ana tënei ki te ähua mö
te katoa o ngä tängata e noho ana i Aotearoa, ko te whakaaro ka tino pörori kë atu te
tipu o tënei ki tërä mö te Mäori, ä, ka heke iho te ähua o te tipu-ä-tau wawaenga mai
i 1.2 örau ki raro iho i te kore mö taua wä anö (mehemea e whakapono ana tätau ka
whiwhi te motu ki te tatau wawaenga o 5,000 ia tau, arä, he nui kë atu ngä tängata ka
heke mai ki Aotearoa ki ngä mea ka wehe atu).

Ka taea te whakatau ngä tatau teitei mö te ähua o te tipu o te Mäori (i runga i ngä
tikanga o näianei) ki ngä tino take e toru. I te tuatahi, ahakoa ka haere ana te wä ka
katia haere te rerekëtanga o te whakahapü i waenganui i te Mäori me ngä tängata ehara
i te Mäori, he teitei kë ake te ähua o te whakahapü o ngä wähine Mäori. I te tau 1996
i eke ki te 2.6 te tatau wawaenga mö ngä tamariki i whänau ki te wahine Mäori (te
pupütanga o te ähua whakahapü),  ki te 1.8 mö ngä wähine ehara i te Mäori. Tuarua,
e whakawhänau ana ngä wähine ehara i te Mäori, ä, ko te täne he Mäori, arä, he
whänautanga Mäori tënei. Tata ki te 20 örau o ngä pëpi Mäori, he Mäori te matua
täne, he wähine ehara i te Maori te whaea. Tuatoru, he rahi kë ake te öwehenga o te
Mäori kei te tino pakeketanga whakawhänau. I tua atu i te mea he tamariki iho te
hanganga pakeketanga o te taupori Mäori, he iti iho ngä hemonga Mäori i tërä mö ngä
tängata ehara i te Mäori.

hoki i ngä tatau mö te nuinga tängata i mua i te tau 1981 ngä türuhi. I takea ngä tatau i muri atu i te tau 1981 ki ngä 
tatau mö te nuinga tängata e noho ana i Aotearoa.

Te Hanganga Pakeketanga o te Iwi Mäori
He tamariki iho te taupori Mäori i tërä o te katoa o ngä tängata o Aotearoa. I te tau
1996 he 21.6 tau te pakeketanga waenganui o te iwi Mäori, ki te 33.0 tau mö te motu.
Eke ana ki te 37 örau te tatau mö ngä tamariki (raro iho i te tekau mä rima tau te
pakeke) mö te katoa o te taupori Mäori, ki te 22.8 örau mö te motu.

Ahakoa e manakohia ana ka pakeke ake te taupori Mäori i ngä rima tekau tau ki mua,
ka noho tonu hei iwi “tamariki” tënei ki tërä mö te katoa o te motu, arä, e whakaatuhia
ana i te whakaahua 2.3. E manakohia ana ka piki ake i te 31.7 tau te pakeketanga o te
rima tekau örau o te iwi Mäori a te tau 2051, ki te 21.6 i te tau 1996. Nä, ka
whakariteritehia ana tënei ki te katoa o ngä tängata o Aotearoa ka kitea rima tekau örau
o ënei ka eke ki tua atu i te 45 tau te pakeke a te tau 2051, ki te 33 tau i te tau 1996.

I ngä tekau tau e rima kei mua e kitea ana he tokomaha kë atu ngä Mäori ka eke ki te
pakeketanga whakatä. Ko te tikanga o tënei ka rahi kë ake te öwehenga o te iwi  Mäori
ka eke ki te röpü pakeketanga 65 tau neke atu ränei. Tae rawa ki te tau 2051, ko te
whakaaro ko ngä tängata kua eke ki te 65 tau neke atu te pakeke, ka noho rätau hei 13
örau (129,000) o te katoa o te iwi Maori, ki te 3 örau noa iho (16,000) i 1996. (I takea
ngä tatau e whakaarohia nei ki ngä tatau mö te Mäori e noho ana i Aotearoa i te 30 o
ngä rä o Pipiri 1996, ehara ki ngä raraunga o te Tatauranga o 1996.) Ko te röpü 65 tau
neke atu, ki te titiro koinei te röpü ka tino tere te tipu i tënei wä, ä, e whakaarohia ana
ka tipu ki tua atu i te tuawaru o tana rahi o näianei a te tau 2051.

E whakaarohia ana ka piki te tatau mö ngä tamariki Mäori mä te 27 te örau, mai i
202,000 i 1996 ki tata ki te 256,000 a te tau 2051. Ko te tikanga o tënei ka noho hei
Mäori te tokotahi o ia tamariki tokotoru i Aotearoa a te tau 2051, arä, ka piki ake i te
tokotahi o ia tamariki tokowhä i te tau 1996. Otirä, e whakaarohia ana ka heke te ähua
o te whakawhänau a te Mäori, ä, inä täpirihia ana tënei ki te kaumätuatanga o te

taupori Mäori i tënei wä, ka iti iho te öwehenga o ngä tamariki i roto i te katoa o te
Mäori a te tau 2051, arä, ki tata ki 26 örau ki te 37 örau i te tau 1996.

Mö te tino röpü pakeketanga mahi, arä, 15 ki 64 tau, e whakaarohia ana ka piki ngä
tatau mä 85 örau, mai i 329,000 ki 608,000 a te tau 2051. I te tïmatatanga ka teitei ake
ngä ähuatanga tipu, ä, ka pörori haere i muri iho i te tau 2021. Ahakoa käore e tino
rerekë rawa tö rätau wähanga i roto i te taupori Mäori, ka noho tata ki 60 ki te 61 örau,
ka rahi ake te öwehenga o te röpü mahi he pakeke ake (40 ki te 64 tau) a te tau 2051.

Kei ngä öwehenga whakawhirinaki tëtahi inenga noa mö te ähua o te whakawhirinaki o
te taupori Mäori mä te hono i ngä öwehenga tamariki me ngä kaumätua Mäori ki te
pakeketanga mahi, e whakaatuhia ana i te whakaahua 2.4. Otirä, käore e uru atu ana te
take ko ëtahi tängata kei roto i te röpü pakeketanga mahi käore i roto i te ope mahi, ä,
ko ëtahi tängata kua tae ki te wähanga pakeketanga whakatä, tërä kei te mahi tonu. I te
tau 1996 eke ana ki te 61 ngä tamariki Mäori (0 ki 14 tau) mö ia 100 Mäori o te
pakeketanga mahi (15 ki 64 tau) engari e whakaarohia ana ka taka tënei ki 42 mö ia 100
a te tau 2051. Engäri ka kitea te rerekëtanga ka titiro ana tätau ki ngä pakeke, i te mea e
whakaarohia ana ka piki ake te tatau mö ngä Mäori kua eke ki te 65 tau neke atu te
pakeke, mai i te 5 mö ia 100 Mäori e ähei ana ki te mahi ki 21 mö ia 100 a te tau 2051.

Whakahapütanga
E whai pänga ana te kaumätuatanga o te taupori Mäori ki te tere heke o te
whakahapütanga o te Mäori i ngä tekau tau atu i 1970.  E ai ki ngä tirohanga o nehe rä
he riterite tonu te teitei ake o te ähua whakahapütanga o ngä wähine Mäori ki tërä mö
ngä wähine ehara i te Mäori. Engari i tino heke iho te ähua o te whakahapütanga o ngä
wähine Mäori ki tërä mö ngä wähine ehara i te Mäori, ä, ko te tatau wawaenga mö ngä
tamariki Mäori e whänau ana ki ia wahine i heke iho i te teiteitanga o te 6.3  i te tau
1963 ki te 2.6 i te tau 19961. I heipü te rahinga o te hekenga nei i ngä tekau tau atu i
1970 i te wä i heke ngä whänautanga mö ia wahine mä te rima tekau örau, arä, 5.2 ki
te 2.4. Nä, ka whakariteritehia ana ka kitea ko ngä wähine ehara i te Mäori, e
manakohia ana i te tau 1996 eke ana ki te 1.8 ngä tamariki e whakawhänau ana rätau
ki te 3.9 tamariki i te tau 1963.

Kua rerekë te ähua o te tuhi i te momo iwi ki runga ki te pepa rëhita whänautanga mai
i te marama o Mahuru 1995. E takea ana te pätai hou ki te ähua o te whakaatu momo
iwi, ä, tërä pea he hängai kë ake te tuhi pënei i ngä whänautanga Mäori, ki te
whakamahi i te pätai o mua e pä ana ki te kaha o te toto. Nä, ko te tikanga o tënei kua
kore e rite ngä whakaaturanga mö ngä whänautanga o nehe rä ki ngä raraunga o näianei.

Te wä oranga e tümanakohia, ngä tatau mö ngä hemonga
Mö ngä Mäori o ënei rä e manokohia ana ka roa kë ake tö rätau wä oranga ki ngä Mäori
i whänau i te tau 1951. I taua wä ka whänau mai ana he pëpi täne ka eke noa iho töna
pakeketanga ki te 54 tau, arä, e rua tau i raro iho i tërä o ngä pëpi wähine. E manakohia
1 Ko te tatau mö 1996, he tatau takitaro tënei. Kia maumöhio käore e taea te whakariterite ngä tatau nei i te mea i
mua i te tau 1996 he mea tätai ngä ähua nei mä te hono i te whänautanga o ngä pëpi Mäori ki ngä wähine Mäori (50
örau neke atu ränei te toto Mäori), engari ko ngä tatau mö 1996, i tangohia mai ënei mä te hono i ngä whänautanga
o ngä whaea o te momo iwi Mäori ki te katoa o ngä wähine o te nuinga tangata Mäori.

ana mö ngä tamatäne i whänau i te tau 1996 ka eke rätau ki tata ki te 67 tau te pakeke, tata
ana ki te 13 tau te roa ake i tërä mö 1951, ä, kua pai ake te wä oranga mö ngä pëpi wähine
mä tata ana ki te 16 tau ki 72 tau te pakeke. (He tatau takitaro ngä tatau mö 1996.)

Ki ngä tirohanga o nehe rä he torutoru iho ngä tau e manokohia ana ka ora ngä pëpi
Mäori kätahi anö ka whänau, mai i tërä mö ngä pëpi o te katoa o ngä tängata o
Aotearoa, engari ka haere ana te wä kua whäiti haere te wehenga i waenganui i a räua.
Hei tauira, i ngä tau 1950 ki 1952 e manakohia ana ko te wä oranga mö ngä pëpi täne
Mäori e eke ana ki te 13 tau i raro iho i tërä mö te katoa o ngä täne o Aotearoa. Ëngari
ka tirohia ana ngä tatau mö te tau 1996 e manakohia ana ka ora ngä pëpi täne Mäori mö
te whitu tau i raro iho i te wä mö te katoa o ngä täne o Aotearoa. Ko ngä pëpi wähine
Mäori i whänau i 1996 e manakohia ka ora mö te whitu tau i raro iho i te wä mö te
katoa o ngä pëpi wähine, arä, kua heke iho i te wä tata ki 15 tau mai i 1950 ki 1952.

E whakaatu ana tëtahi inenga mö ngä hemonga mö ia tangata o te motu, kei raro iho
te ähua o te hemonga o te Mäori i tërä mö ngä tängata ehara i te Mäori i te mea he
tamariki kë ake te hanganga o te taupori Mäori. Nä, ka whakaöritehia ana ngä ähua ine
ka hängai kë ake te tirohanga nö te mea ka taea te whakaaroaro mö te rerekëtanga o ngä
pakeketanga. I eke ki te 9.79 mö ia 1,000 te ähua whakaöritenga mö te hemonga o te
Mäori i te tau 1995, ä, ka whakariteritehia tënei ki te 5.86 mö ia 1,000 mö te katoa o
ngä tängata o Aotearoa. I te marama o Mahuru i 1995 i tïmatahia tëtahi pätai hou e pä
ana ki te momo iwi i runga i te pepa rëhita hemonga, ä, nä tënei ähuatanga pea i rahi
ake ai ngä hemonga i rëhitatia mö te Mäori i tërä mö te wä e whakamahia ana te pätai
mö te kaha o te toto Mäori i mua atu. Nö reira mö te wä mai i 1995 ki näianei käore e
taea te whakariterite ngä raraunga o tënei wä ki ngä raraunga o mua atu. Otirä, e kitea
ana ëtahi whakaaturanga e kï ana tërä pea kei te hë haere te ähua o te hauora o te Mäori
i ngä tau o nä noa nei, ki te tirohia i te taha o tërä mö ngä tängata ehara i te Mäori.

Kei te kitea i roto i ngä raraunga o te Ratonga Whakaaturanga Hauora o Aotearoa
(1997) mö te wä 1972 ki 1987 tere tonu te heke o ngä ähua hemonga i whakaöritehia
ki tërä mö ngä mea ehara i te Mäori. I heke te ähua hemonga mö ngä täne Mäori mä te
38 örau me ngä wähine Mäori mä te 43 örau, ä, ki te 16 örau hekenga mö ngä täne
ehara i te Mäori, tae atu ana ki te 18 örau mö ngä wähine ehara i te Mäori. Tae ana ki
1987 kua heke iho te ähua hemonga o ngä täne Mäori ki te 14 örau noa iho i runga ake
i tërä mö ngä täne ehara te Mäori, ä, ko te ähua hemonga mö ngä wähine Mäori eke
ana ki te 35 örau i runga ake i tërä mö ngä wähine ehara i te Mäori. Otirä, mai i 1987,
kua pörori kë atu te hekenga o te ähua hemonga o te Mäori ki tërä mö ngä tängata
ehara i te Mäori, ä, kua whänui ke ake te wehenga i waenganui i te Mäori me ngä
tängata ehara i te Mäori. I te tau 1994 he teitei kë ake te ähua o te hemonga o ngä täne
Mäori mä te 33 örau ki tërä mö ngä tängata ehara i te Mäori, ä, eke ana ki te 56 örau te
teitei ake o ngä tatau mö ngä wähine ki tërä mö ngä wähine ehara i te Mäori (tirohia te
whakaahua 2.5 mö ngä whakamäramatanga). Honoa ai e tëtahi tuhinga rangahau
(Brown, 1998) ngä rerekëtanga o te ähua hemonga o te Mäori ki ngä hua o ngä mahi
whakahou öhanga o Aotearoa i muri i te tau 1984. I kitea e te tätaritanga a Brown ko
te öwehenga o te hemonga o te Mäori ki tërä mö ngä tängata ehara i te Mäori, i piki
tënei mö te katoa o ngä Mäori häunga ia ko ngä mea i raro iho i te 25 tau te pakeke me
ngä mea i runga ake i te 79 tau te pakeke.

Whakaahua 2.5

Te Ähua o ngä Hemonga (ia 100,000 Tängata), mä te Pakeketanga, te Momo
Iwi me te Ira Tangata, 1994
Röpü pakeketanga Mäori (ia 100,000 tängata) Ehara i te Mäori (ia 100,000 tängata)

Täne Wähine Täne Wähine
<1 1,364.9 1,450.6 637.2 596.5
1-14 46.6 24.6 31.7 19.6
15-24 112.3 40.5 123.6 56.3
25-44 229.8 148.4 161.4 77.6
45-64 1,197.9 1,014.8 721.5 465.8
65-74 4,258.8 3,122.3 3,351.9 1,876.5
75 neke atu 9,919.4 7,142.9 10,262.1 7,554.9
Ngä pakeketanga katoa 812.1 589.9 610.0 376.9

Nö hea: Raraunga Hemonga, Raraunga Taupori 1994, Te Ratonga Whakaaturanga Hauora (1997)

E tino kitea ana ngä rerekëtanga ira tangata, pakeketanga hoki mö te ähua hemonga o
te Mäori i roto i te whakaahua 2.5. I te tau 1994 i te nuinga o te wä he rahi kë ake te
ähua hemonga o ngä täne ki ngä wähine, ä, he rahi ake te ähua hemonga o te Mäori i
tërä mö ngä tängata ehara i te Mäori. He tino teitei te ähua hemonga whakaöritenga
pakeketanga  mö ngä täne Mäori, arä, 812.1 ki te 100,000 tängata. Whai muri ko ngä
täne ehara i te Mäori, 610.0, me ngä wähine Mäori, 589.9. Ko ngä wähine ehara i te
Mäori ko rätau ngä mea i tino raro iho, 376.9 ki te 100,000. Ka kitea i te whakaahua
2.6 i te tau 1994 he teitei ake te ähua hemonga o te Mäori i tërä mö ngä tängata ehara
i te Mäori mö te katoa o ngä röpü pakeketanga, häunga ia ko ngä tängata he 15 ki 24
te pakeke me ngä mea i runga ake i te 75 tau te pakeke. E tino kitea ana ngä
rerekëtanga i ngä tängata i raro iho i te kotahi tau te pakeke me ngä wähine o te röpü

Whakaahua 2.6

Te Ähua o ngä Hemonga o te Iwi Mäori e hängai ana ki ngä Tängata ehara i 
te Mäori, mö ëtahi Röpü Pakeketanga, 1994

Ngä tatau mö te iwi Mäori e hängai ana ki ngä tangata ehara i te Mäori

Täne

Wähine

Röpü pakeketanga

Nö hea: Raraunga Hemonga, Raraunga Taupori 1994, Te Ratonga Whakaaturanga Hauora (1997)

pakeketanga 45 ki 64 tau, ä, i konei ka kitea tata tuarua ana te ähua o te hemonga o te
Mäori ki tërä mö ngä tängata ehara i te Mäori.

O ngä rerekëtanga mö te ähua hemonga i waenganui i ngä täne me ngä wähine Mäori,
ko ngä mea i waenganui i ngä pakeketanga 1 ki 24 ngä mea tino nui, arä, e
whakaatuhia ana i te whakaahua 2.7. Eke ana ki te tuatoru te ähua o te hemonga o ngä
täne Mäori ki tërä mö ngä wähine Mäori o te pakeketanga 15 ki 24, ä, ko te ähua
hemonga o ngä täne o te pakeketanga 1 ki 14, tata ana tënei ki te tuarua o tërä mö ngä
wähine Mäori. Ko te rerekëtanga e hängai ana ki te ira tangata i te pakeketanga 1 ki 24,
ko te tino take mö tënei ko ngä aituä, ko ngä aituä motokä tëtahi tino take.

Ngä take mö te hemonga
Ko te mate pukupuku me te mate manawa ngä tino mate e rua e patu ana i te Mäori
me ngä tängata ehara i te Mäori i te tau 1994. Ahakoa i eke ki te 17.7 örau te
teiteitanga o te hemonga o te Mäori ka whakaritehia mä te pakeketanga ki tërä mö ngä
tängata ehara i te Mäori, mai i te mate pukupuku, i kitea tonu ëtahi tino rerekëtanga i
te ähua o te tukipü o ngä momo mate pukupuku. He nui kë ake ngä Mäori e pängia
ana ki te mate pukupuku ki ö rätau pukapuka me ö rätau puku, engari he iti iho e
pängia ana e tënei mate ki ö rätau puku hamuti me ö rätau ü. He paku noa te
rerekëtanga ki te ähua hemonga mö te katoa o ngä mate pukupuku i waenganui i ngä
tau 1985 ki 1994, ahakoa i heke iho mä te 20 örau te ähua hemonga o te Mäori mä te
mate pukupuku ki te ü i tënei wä.  Kua heke iho te ähua hemonga o te Mäori mä te mate
manawa mä te 18 örau mai i 1985, ki tërä o te 28 örau mö ngä tängata ehara i te Mäori.

Ko te tino äwangawanga ko te rerekëtanga i waenganui i te Mäori me ngä tängata
ehara i te Mäori mö ngä tatauranga hemonga o te Mäori mö te mate huka me te mate
toto pörutu ki tërä mö ngä tängata ehara i te Mäori. Ahakoa he iti iho te take e hemo

Whakaahua 2.7

Te Ähua o ngä Hemonga o nga Täne Mäori e hängai ana ki ngä Wähine 
Mäori, 1994

Ngä tatau mö ngä täne e hängai ana ki ngä wähine

Ngä röpü pakeketanga

Nö hea: Raraunga Hemonga, Raraunga Taupori 1994, Te Ratonga Whakaaturanga Hauora (1997)

ai te tangata i ënei momo mate ki tërä o te mate pukupuku me te mate manawa, eke
ana ki te tuono te ähua o te hemonga o te Mäori i te mate huka ki tërä mö ngä tängata
ehara i te Mäori, ä, e eke ana ki te tuarima te ähua hemonga o rätau i te mate toto
pörutu tërä mö ngä tängata ehara i te Mäori. Kei te whakaahua 2.8 ngä tino take mö te
hemo o te tangata mä te ira tangata me te momo iwi i te tau 1994.

I ngä tekau tau atu i 1960 he tere tonu te hekenga o te ähua o te hemonga o ngä
tamariki Mäori (arä, ngä tamariki i raro iho i te 12 marama), mai i te 49.7 mö ia 1,000
whänautangata ora ki te 25.6 i 1970, ä, i heke iho anö ki te 12.2  tae ana ki te tau 1994.
I tino heke iho anö te wehenga i waenganui i ngä Mäori me te katoa o ngä tamariki o

Ngä Tino Take mö ngä Hemonga o ngä Mäori, 1994
Ngä tino take mö ngä hemonga

Ngä tatau i whakaöritehia mä te pakeketanga mö ia 100,000 tängata

Ngä Tino Take mö ngä Hemonga o ngä Tängata ehara i te Mäori, 1994
Ngä tino take mö ngä hemonga

Ngä tatau i whakaöritehia mä te pakeketanga mö ia 100,000 tängata

Nö hea: Raraunga Hemonga, Raraunga Taupori 1994, Te Ratonga Whakaaturanga Hauora (1997)

te motu i raro iho i te kotahi tau, ä, e tino kitea ana i ngä tekau tau atu i 1960, e
whakaatuhia ana i te whakaahua 2.9 i te whärangi 23. E ai ki te ähua hemonga takitaro
mö te tau 1996, eke ana ki te 11 ngä hemonga mö ia 1,000 whänautanga Mäori ki te
7 mö te katoa o ngä tamariki o te motu, ahakoa käore e taea te whakariterite tënei ki
ngä tau o mua atu i te mea i whakarerekëhia te ähua o te tuhi i ngä tatau momo iwi i
1995. Ahakoa ngä ähuatanga whakapaipai hiranga e pä ana ki te ähua o te hemonga o
ngä tamariki Mäori, he teitei tonu te ähua o te hemonga o ngä tamariki Mäori ki ngä
tatau mö ëtahi atu iwi. Ka kitea te take mö tënei i roto i te teitei o ngä tatau mö ngä
hemonga o ngä pëpi kätahi anö ka whanau, arä, i waenganui i te 28 rä ki raro iho i te
kotahi tau (Ratonga Whakaaturanga Hauora o Aotearoa, 1998.)

Ko te mate pouraka (SIDS), koinei te tino take mö te hemonga o ngä tamariki Mäori
me ngä tamariki ehara i te Mäori i raro iho i te kotahi tau. Otirä, he rite tonu te noho
teitei o te ähua hemonga o te Mäori i taua mate i tërä mö ngä tängata ehara i te Mäori,
ä, e tino kitea ana tënei i te iti rawa o ngä tekau tau kua taha. I te wä o 1985 ki 1994 i
heke iho mä te 12.7 örau anake ngä hemonga o te Mäori ki te 62.2 örau mö ngä
tamariki ehara i te Mäori. E kitea ana ia wä e manei ana te ähua hemonga i te mea he
torutoru nöa iho ngä tängata e hemo ana i tënei mate. Engari e whakaatuhia ana e te
tätaritanga a te Manatü Hauora mö ngä hemonga tamariki, eke ana ki te tuarima te
ähua o ngä hemonga o ngä tamariki Mäori i te mate pouraka i tërä mö ngä tängata
ehara i te Mäori i te tau 1994 (Ratonga Whakaaturanga Hauora o Aotearoa, 1998). E
whakaarohia ana e te Kaupapa Ärai Mate Pouraka a te Mäori mö te Motu neke atu i te
rima tekau örau o ngä pëpi e hemo ana i te mate pouraka nö te hunga e noho ana i te
taiao Mäori, ahakoa tërä pea käore i whai mana te rëhitatanga o ëtahi hei Mäori
(Tïpene-Leach me Everard i roto i Reid me ëtahi atu, 1997).

E kitea ana he rite katoa ngä take mö te nuinga o ngä hemonga o te Mäori i te katoa o
ngä pakeketanga, ki tërä mö ngä tängata ehara i te Mäori. Ko ngä hemonga mai i ngä
whara (arä, ngä aituä, ngä whakamomoritanga me ngä köhuru) e tino heipü ana ënei

Te Ähua o ngä Hemonga Köhungahunga mö te Iwi Mäori me te Motu, 
1956-1996

Hemonga mö ia mano tamariki i whänau

Tängata Mäori

Tängata katoa

Te tau
Nö hea: Ngä tuhituhinga o te Tari Tatau

ki ngä rangatahi, ä, ko ngä hemonga mai i ngä mate manawa me ngä mate pukupuku,
e tukipü ana te heipü o ënei ki ngä tängata he pakeke ake.

Ko te tino take mö te hemonga o ngä tamariki Mäori i waenganui i te 1 ki 14 te
pakeke, ko ngä aituä. Eke ana ki te 33 örau o ngä hemonga o tënei röpü i te tau 1994,
ko te aituä motokä te take. Mö ngä Mäori o te pakeketanga 15 ki 24, eke ana ki te 66
örau te tokomaha o rätau i hemo i ngä aituä motokä me ngä whakamomoritanga. E
tino kitea ana i konei te rerekëtanga mö te ähua hemonga i waenganui i ngä täne me
ngä wähine Mäori i tënei röpü pakeketanga. He tuatoru kë atu te ähua o te hemonga o
ngä tamatäne ki tërä ö ngä kötiro Mäori.

Mö ngä Mäori i te röpü 25 ki 44 tau, ko ngä whara mai i ngä aituä motokä me ngä
whakamomoritanga, koinei ngä tino take i hemo ai rätau. Otirä, ka whai pänga anö te mate
rere püroto (ko te nuinga he manawa-hë) me te mate pukupuku ki tënei röpü pakeketanga.

Mai i te pakeketanga o 45 tau, mö te hemonga tokowhä o ngä Mäori, e tokotoru kei te
hemo i ngä mate rere toto, i ngä mate pukupuku ränei. E rite ana tënei ki te ähua mö
ngä tängata ehara i te Mäori.  Ko ngä tino take mö te hemonga o ngä Mäori kua eke ki
te pakeketanga 45 ki 64 ko ngä mate manawa (manawa hë me ngä mate manawa mau
tonu), mate pukupuku i ngä pukapuka, mate huka, mate iaia-roro (përä i ngä roro
ikura) me te mate romahä mau tonu (CORD). He tino mate te mate huka ki te Mäori,
ä, i te tau 1994 koinei te take mö te 10 örau o ngä hemonga Mäori mö te röpü
pakeketanga 45 ki 64. I tua atu, i te tau 1994 eke ana ki te tekau te teiteitanga o te ähua
o te hemonga o te Mäori i te mate huka ki tërä mö ngä tängata ehara i te Mäori. Mö
ngä mate pukupuku ki ngä pukapuka me te mate ärai romahä mau tonu (CORD) eke
ana ki te tuarua te ähua o te hemonga o te Mäori ki tërä mö ngä tängata ehara i te
Mäori mö tënei röpü pakeketanga. Mai i te pakeketanga 65 tau neke atu, e noho pënei
ana ngä tatau, ä, ko ngä mate manawa, te mate pukapuka me ngä mate pukupuku ngä
tino take mö te hemonga o te Mäori.

Te Kai Paipa, mä te Momo Iwi, te Pakeketanga me te Ira Tangata, 1996
Ngä tängata kaipaipa (örau)

Wähine Mäori Täne Mäori Wähine ehara i te Mäori Täne ehara i te Mäori

Röpü pakeketanga

Nö hea: Te Tari Tatau, te Tatauranga o ngä Tängata Huri i te Motu me ö rätau Käinga Noho, 1996

I roto i tëtahi pukapuka i whakaputahia i nä noa nei e te Röpü Rangahau Haora  a te
Eru Pömare (1997), i tuhia tërä eke ana ki te 650 ngä hemonga Mäori moata ia tau e
pä ana ki te kai tupeka. I te Tatauranga i 1996 eke ana ki te 43.7 o te katoa o ngä Mäori
15 tau neke atu, i whakaatu mai he rite tonu tä rätau kai paipa (kotahi, neke atu ränei
ia rä), ki te 21.0 örau mö ngä tängata ehara i te Mäori. He tino teitei te ähua o te kai
paipa a ngä wähine Mäori. Hei tauira, kotahi o te tokorua o ngä wähine Mäori i
waenganui i te 25 ki te 44 tau te pakeke, he tangata he rite tonu tana kai paipa. E
whakaatuhia ana i te whakaahua 2.10, mö te katoa o ngä pakeketanga i tua atu i te 65
tau neke atu, tërä ko ngä wähine Mäori kë ka kai paipa i mua i ngä täne Mäori. E tino
kitea ana tënei rerekëtanga i te röpü pakeketanga 15 ki 24 tau, arä, e eke ana ki te 47.1
örau o ngä wähine Mäori e kai paipa ana ki te 36.8 örau o ngä täne Mäori.

Ngä Wähi e noho ana te Mäori
Puta noa i ngä rä o nehe rä e noho ana te nuinga o te taupori Mäori i te raki o Aotearoa.
I te tau 1996, 87.5 örau o ngä Mäori i noho i Te Ika-a-Mäui, arä, i raro iho i te 89.4 örau
o te tau 1986, ä, o ënei neke atu i te rima tekau örau i noho ki ngä Rohe Kaunihera o
Tämaki-makau-rau, Waikato, Te Moana-a-Toi te Huatahi ränei. E whakaatu ana te
whakaahua 2.11 i te tuaritanga o te Mäori me ngä tängata ehara i te Mäori i roto i te
Tatauranga o mua atu. He paku noa ngä rerekëtanga ki te tuaritanga o te nuinga tängata

Te Tuaritanga o te Mäori me ngä Tängata ehara i te Mäori i ngä Takiwä 
Kaunihera-ä-Rohe, 1996

Mäori

Ehara i te Mäori

Te örau o te nuinga tängata e noho ana i ia takiwä kaunihera-ä-rohe

Nö hea: Te Tari Tatau, te Tatauranga o ngä Tängata Huri i te Motu me ö rätau Käinga Noho, 1996

Mäori i ngä tekau tau kua taha, ä, ko te rohe o Waitaha te mea i whiwhi ki te nuinga o
ngä tängata, arä, i piki te nuinga tängata Mäori mä te 1 örau mai i te tau o 1986.

I runga i te mea he paku noa iho ëtahi o ngä rohe o Aotearoa, he paku anö hoki te
tuaritanga o te nuinga tängata Mäori ka whiwhi aua rohe. Otirä, i roto i ëtahi o aua
rohe paku iho, he öwehenga rahi tonu tö te Mäori kei te nuinga tängata o aua rohe, ä,
ka kitea tënei i te whakaahua 2.12. Hei tauira, 3.7 örau anake o ngä Mäori kei te noho
i te rohe o Türanga-nui-a-Kiwa, engari eke ana ki te 44.9 örau o ngä tängata o taua
rohe, he Mäori. He rite anö te ähua i Te Taitokerau, 7.9 örau noa iho o te katoa o ngä
Mäori kei reira e noho ana, engari 32.3 örau o taua takiwä, he Mäori. Nä, i tua atu anö,
ahakoa 25 örau ngä Mäori kei te noho i Tämaki-makau-rau, eke noa iho ana ki te 12.5
örau rätau o te nuinga tängata o taua rohe.

I ngä rohe he nui ngä Mäori kei reira e noho ana, he nui ake anö ngä rangatahi Mäori
kei reira. I te tau 1996, 58.6 örau o ngä tamariki o Türanga-nui-a-Kiwa (raro iho i te
15 tau) he Mäori, mö Te Taitokerau eke ana ki te 47.7 örau, ä, mö Te Moana-a-Toi te
Huatahi, 43.8 örau.

Tata ana ki 9 o ia 10 o ngä tängata o Aotearoa he toto Mäori ö rätau, ä, he hononga ö
rätau ki ngä iwi o Te Ika-a-Mäui, kei te noho anö i reira. Ahakoa rä, he tokomaha rätau
käore i te noho i roto i ö rätau ake iwi käinga. (Kia maumöhio, i takea ngä tatau nei ki

0 5 10 15 20 25 30 35 40 45 50

Ötakou

Waitaha

Tasman

Whakatü

Te Tai Poutini

Wairau

Murihiku

Tämaki-makau-rau

Te Whanga-nui-a-Tara

Taranaki

Manawatu-Whanganui

Waikato

Te Matau-a-Mäui

Te Moana-a-Toi te Huatahi

Te Tai-tokerau

Te Türanga-nui-a-Kiwa

Whakaahua 2.12

Te Öwehenga o te Iwi Mäori roto i te Nuinga Tängata o ngä Takiwä 
Kaunihera-ä-Rohe, 1996

Te örau o te iwi Mäori i te nuinga tängata o ia takiwä

Nö hea: Te Tari Tatau, te Tatauranga o ngä Tängata Huri i te Motu me ö rätau Käinga Noho, 1996

te katoa o ia whakahoki, ä, nö reira ka uru atu ngä Mäori he hononga ö rätau ki tua atu
i te iwi kotahi.) Hei tauira, 22.6 örau anake o ngä Mäori o ngä iwi o Te Tairäwhiti kei
te noho i te rohe o Türanga-nui-a-Kiwa. I tua atu anö rä, he ähua teitei tonu te
öwehenga o ngä iwi o Te Taitokerau me Tämaki-makau-rau e noho ana i Te

Te Öwehenga o ngä Tängata e Noho ana i ngä Taone me te Taiwhenua, 
1945-1996

Mäori
Örau

Taiwhenua

Taone

1945 1956 1966 1976 1986 1996
0

10

20

30

40

50

60

70

80

90

100

Te tau o te Tatauranga

Kia maumöhio: Kei roto i te nuinga tängata Mäori i mua i te tau 1976 ngä tängata anake i whakautu “he häwhe neke atu ränei te toto Mäori”.

Nö hea: Te Tari Tatau, ngä Tatauranga o ngä Tängata Huri i te Motu me ö rätau Käinga Noho, 1945-1996

Taitokerau, i Tämaki-makau-rau ränei (67.5␣ orau), ki ëtahi atu iwi. Tërä ka kitea ko te
whiwhi mahi ä-rohe a te röpü pakeketanga mahi, koinei tëtahi wähanga o te take mö te
rerekëtanga o ngä tatau i waenganui i ngä rohe.

E whakaarohia ana ka tipu te nuinga tängata Mäori i te katoa o ngä 16 rohe i ngä tekau
tau e rua kei mua, engari ka pörori iho te ähua o te tipu ki tërä o mua atu. Ahakoa ko
Te Ika-a-Mäui te wähi e kitea ana te rahinga o te nuinga tängata, ko te nuinga tängata
pakupaku iho o Te Waipounamu, koinei te mea ka ähua tere kë ake te tipu. I
waenganui i ngä tau 1996 me 2021 e whakaarohia ana ka tipu te tokomaha o ngä
Mäori i Te Waipounamu mä te 47 örau, mai i 68,300 ki 100,600, ä, mö Te Ika-a-
Mäui mä te 41 örau mai i 479,300 ki 673,800. Tata ana ki te 66 örau o te nuinga
tängata Mäori e whakaarohia ana ka tipu ake, ka noho ki ngä rohe o te raki (Te Tai
Tokerau, Tämaki-makau-rau, Waikato me Te Moana-ä-Toi te Huatahi). E manokohia
ana ka kitea ngä wähi tere ki te tipu i ngä rohe o Te Waipounamu, arä, i Whakatü,
Wairau, Tasman me Waitaha. Engari he paku iho te nuinga tängata Mäori o ënei rohe
ki tërä o ngä rohe o Te Ika-a-Mäui. Hei tauira, e manokohia ana ka tuaruatia te nuinga
tängata Mäori o Whakatü mai i 3,200 ki 6,400 i te tau 2021.

I ngä tekau tau e rua kei mua e whakaarohia ana ka piki te örau o ngä Mäori mö ia
rohe. Ka kitea i Türanga-nui-a-Kiwa te pikinga teitei, ä, häunga kei te teitei tonu ngä
tatau o reira inäianei (43 örau) e manokohia ana ka piki ki 55 örau a te tau 2021.

I muri iho i te pakanga tuarua i tino tere te haerenga o te Mäori ki ngä taone, ä, i neke
ki ngä taone nui kia whiwhi mahi. Ko ngä tino mahi e kitea ana te Mäori ko ngä
wähanga whakanao me ngä wähanga ahumahi. I te tau 1945 kotahi anake o ia
tokowhä Mäori i noho i ngä taone (1,000 tängata nuku atu), engari tae ana ki ngä tau
i waenganui i ngä tekau tau atu i 1970, kotahi anake te Mäori o ia tokowhä e noho ana
i te taiwhenua i Aotearoa. Nä, mai i tërä wä e äta piki ana te öwehenga o te Mäori e
noho ana i ngä taone, ä, i te tau 1996, 83.1 örau te tokomaha o ngä Mäori e noho ana
i ngä taone ki te 85.9 örau o ngä tängata ehara i te Mäori.

Whakaahua 2.14

Te Örau o ngä Tängata e Noho ana i ngä Taone me te Taiwhenua, 1996
Mäori Ehara i te Mäori

Örau

Taone tino nui (30,000+) 61.9 70.7
Taone nui (10,000-29,999) 7.5 7.4
Taone iti (1,000-9,999) 13.7 7.8
Te katoa o ngä taone (1,000 neke atu) 83.1 85.9

Taone taiwhenua 3.6 2.0
Ëtahi atu wähi taiwhenua 13.3 12.1
Te katoa, taiwhenua (i raro iho i te 1,000) 16.9 14.1

Nö hea: Te Tari Tatau, te Tatauranga o ngä Tängata Huri i te Motu me ö rätau Käinga Noho, 1996

He paku noa iho te rerekëtanga i waenganui i ngä Tatauranga e rua o mua.  Ko
Aotearoa tëtahi whenua e kitea ana kei te noho te nuinga o ngä tängata i ngä taone e

eke ana ki te 30,000 neke atu ränei ngä tängata o roto. Otirä, mënä ka whakariteritehia
ngä tatau ka kitea he tokomaha kë ake ngä Mäori i ngä tängata ehara i te Mäori kei te
noho i ngä wähi he paku iho te nuinga tängata i te 10,000, ä, he torutoru iho anö hoki
rätau kei ngä wähi e eke ana te nuinga tängata ki te 30,000 neke atu ränei, arä, e
whakaatuhia ana i te whakaahua 2.14.

Te neke haere o te taupori Mäori
He rite tonu te taupori Mäori i te taupori o te motu katoa, he iwi neke haere. Eke ana
ki tua o te rima tekau örau ngä Mäori i whakarerekë i ö rätau käinga noho mö te iti
rawa o te wä kotahi i waenganui i ngä tau 1991 me 1996, ä, tata ana ki te 33 örau ö
rätau i noho i te käinga kei reira rätau inäinaei mö raro iho i te kotahi tau. Ko ngä
tängata e rua tekau tau ki te toru tekau tau te pakeke i te tau 1996, ko rätau ngä mea i
tino neke, ä, tata ana ki te tokotoru o ia tokowhä i neke i te wä o 1991 ki 1996. Ka
kitea tënei i te whakaahua 2.15. He maha ngä rangatahi o tënei pakeketanga tërä kei te
kimi mätauranga, kimi mahi ränei i ngä taone nui, kua wehe ränei i te käinga o te
whänau, kia noho wehe kë.

I tua ata anö i noho te nuinga o te iwi Mäori i te wähi kotahi, i taua takiwä ränei o
Aotearoa i te tau 1996, përä tonu i ngä rima tau o mua. I te tau 1996 tata ana ki te rima
tekau örau (45.5 örau) o ngä Mäori he rima tau te pakeke neke atu, i noho i te käinga
kotahi përä i te pö o te Tatauranga o te tau 1991, ä, i tua atu eke ana ki te 38.1 o ngä
Mäori i noho i te rohe kotahi i taua wä.

E whakaatuhia ana e te whakaahua 2.15 te rite o te ähua o te neke haere o te Mäori me
ngä tängata ehara i te Mäori mö ia ropü pakeketanga. Otirä tërä ko ngä Mäori i
waenganui i ngä tau 5 ki te 19 ngä mea i neke i te wä kotahi ki tërä mö ngä tängata

Te Pakeketanga me te Momo Iwi o Te Hunga Neke Käinga, 1991-1996
Örau

Mäori  _
 
Ehara i te Mäori 

Te pakeketanga i te tau 1996

Nö hea: Te Tari Tatau, te Tatauranga o ngä Tängata Huri i te Motu me ö rätau Käinga Noho, 1996

ehara i te Mäori, i waenganui i ngä Tatauranga. Hëoi anö, ka tirohia ana ngä Mäori o
te röpü pakeketanga 25 ki te 39 tau ka kitea tërä käore noa rätau i neke i waenganui i
ngä Tatauranga përä i ngä tängata ehara i te Mäori o taua röpü pakeketanga. Ki te
tirohanga whänui eke ana ki te 54.5 örau te tokomaha o ngä Mäori i whakarerekë i ö
rätau käinga noho i te wä kotahi i waenganui i te tau 1991 me te tau 1996, ki te 48.0
örau mö ngä tängata ehara i te Mäori.

O ngä Mäori i neke i waenganui i ngä Tatauranga o 1991 me 1996, 70.0 örau i neke
i roto i taua rohe tonu. Nä, ka tirohia whänuitia ka kitea i whai ngä nekeneke a te
Mäori i te ähua neke o te katoa puta noa i Aotearoa, ä, i puta ngä painga ki ngä rohe o
te raki o Te Ika-a-Mäui. Mö Te Waipounamu he paku nei te painga i kitea, arä, 300
ngä Mäori i neke ki reira.

Neke atu i te rima tekau örau o ngä 9,600 Mäori i whakarärangitia i roto i te
Tatauranga i 1996 i hoki mai i räwähi mai i te Tatauranga o 1991, i neke ki ngä rohe
o Tämaki-makau-rau, Waikato, Te Moana-a-Toi te Huatahi ränei. I raro iho i te 40
tau te pakeke o te nuinga o ngä mea i räwähi i te tau 1991 (84.5 örau), ä, nuku atu i te
66 örau i te noho i Ähitereiria. Tata ana ki te 2,000 i raro iho i te 15 tau te pakeke, ä,
nuku atu i te 3,500 i waenganui i ngä tau 25 ki te 34 te pakeke. Ko te whakaaro nä ngä
take whänau, take öhanga ränei i hoki mai ai te nuinga o rätau ki te noho ki Aotearoa,
përä i ngä mätua Mäori e hoki mai ana i Ähitereiria, he tamariki ä rätau; ngä rangatahi
ränei e hoki mai ana i ä rätau haerëre i räwähi. Eke ana ki te rima tekau örau te
tokomaha o te katoa o ngä tamariki Mäori i raro iho i te tekau mä rima tau e noho ana
i räwähi i te tau 1991, i whänau i reira.

Ko te rerekëtanga i waenganui i te neke haere a te nuinga tängata ki roto, me waho i
ëtahi wähi, koinei te hekenga more. Ko ngä wähi he paku noa te hua hekenga more, he
paku noa ränei te tokomaha o ngä tängata e ngaro atu ana i aua wähi; tërä he rahi tonu
ngä tatau mö ngä tängata e neke haere ana ki roto me waho o aua rohe. Ka pënei ana
tërä ka taea e ënei tängata te whakarerekë te ähua o aua wähi mehemea he rerekë ngä
ähuatanga hapori, ähuatanga taupori ränei. Ka kitea i te whakaahua 2.16, he paku noa
ngä hekenga more o te Mäori, ä, e rua noa iho ngä rohe i whiwhi hekenga more e eke
ana ki tua atu i te 1,000 tängata i waenganui i ngä tau 1991 me 1996. I whiwhi te rohe
oTe Moana-a-Toi te Huatahi ki te tatau more mö ngä tängata i whakauru mä neke atu
i te 1,000 tängata Mäori i heke, ki te hua hekenga more o tua atu i te 1,500 i te wä i
waenganui i ngä Tatauranga o ngä tau 1986 me 1991. Otira, tata ana ki te 1,100 ngä
Mäori i ngaro ki Te Whanga-nui-a-Tara ko te hekenga te take, ä, e rite ana tënei ki te
rahinga o ngä ngaronga more i tuhia i waenganui i ngä tau 1986 me 1991.

He përä anö te ähua o te hekeheke ä-rohe a te Mäori ki tërä mö te motu katoa, awere
ake ko Te Taitokerau me Waikato, ngä wähi e ai ki ngä hekenga tangata i roto o
Aotearoa he rerekë te ähua o ngä hekenga more ki te Mäori.

Ka märama ake te päpätanga o ngä hekenga ki tëtahi tino wähi ka titiro ana tätau ki te
rahi ä-rohe o te nuinga tängata Mäori. He paku nei te pikinga me te ngaronga i kitea i
te nuinga o ngä rohe (5 örau heke iho ränei), engari e ai ki te Tatauranga o te tau 1996
eke ana ki tua atu i te 10 örau o ngä tangata i noho i Murihiku i 1991 kua heke ki waho.
I tua atu anö, mö ngä rohe o Wairau-Whakatü-Tasman i kitea i te Tatauranga o te tau
1996 i piki ki te 9.3 örau te nuinga o ngä Mäori i heke ki aua rohe noho ai i taua wä.

He rerekëtanga anö i kitea mö te ähua o te neke haere a te tangata ki roto, ki waho hoki
o ëtahi o ngä rohe e ai ki te pakeketanga o te tangata. Ko te tino ähua i kitea ko te
nekeneke o ngä rangatahi ki ngä wähi kei reira tëtahi whare wänanga nunui, ä, he mahi
anö hoki kei reira. Ko Tämaki-makau-rau, Waikato, Waitaha me Ötakou ngä wähi i
whiwhi rangatahi Mäori i te röpü pakeketanga 15 ki te 24 tau. Ko Murihiku anake te
rohe i ngaro atu te Mäori mö ngä röpü pakeketanga katoa, mai i ngä hekenga i roto o
Aotearoa i waenganui i ngä tau 1991 me 1996.

Ko te tokorua o ia tokotoru o ngä Mäori (66.2 örau) i neke i waenganui i ngä
Tautaranga o ngä tau 1991 me 1996 i haere ki ngä taone nui. E kitea ana ko te nuinga
o ngä Mäori e neke ana (83.8 örau) e noho ana i ngä taone nui i te tau 1996, i reira e
noho ana, i tëtahi atu taone nui ränei i te tau 1991. Ko nga tängata ehara i te Mäori, i
kitea tërä i neke rätau ki ngä taone nui (72.8 örau), ä, o ënei, 89.1 örau i whakarerekë
i ö rätau käinga noho i roto i te taone nui i reira rätau e noho ana, i haere ränei ki tëtahi
atu taone nui. O ngä Mäori i whakaatu mai i te Tatauranga o te tau 1996 i te noho
rätau i räwähi i 1991, 68.5 örau i neke ki ngä taone nui tae ana ki te tau 1996, ä, i eke
ki 85.1 örau te tatau mö ngä tängata ehara i te Mäori.

Ahakoa i tipu te katoa o te nuinga tängata Mäori mä te 20.4 örau i waenganui i ngä tau
1991 me 1996, i kitea i tino piki ngä tatau i ngä taiwhenua i waho ake i ngä taone (arä,
ngä wähi i raro iho i te 300 ngä tängata i reira e noho ana), ngä wähi i kitea i tipu te
nuinga tängata mä te 1.1 örau i te wä mö te wä 1986 ki 1991 ki te 22.8 örau mai i te wä
1991 ki 1996. Ka kitea ënei tatau i te whakaahua 2.17.

Whakaahua 2.16

Ngä Nekeneke a te Iwi Mäori i roto i ngä Rohe, 1986-1991 me 1991-1996, 
ngä Hua Whakamau/ngä Ngaronga

Tokomaha

Ngä takiwä kaunihera-ä-rohe

Nö hea: Te Tari Tatau, ngä Tatauranga o ngä Tängata Huri i te Motu me ö rätau Käinga Noho, 1986-1996

E kitea ana ëtahi tino take e pä ana ki ngä nekeneke i roto i Aotearoa (arä, i tua atu i ngä
mea o räwähi). I waenganui i ngä tau 1991 me 1996 i ngä taiwhenua i waho ake i ngä
taone nui, i kitea i piki te hekenga more ki tua atu i te 7000 tängata Mäori. I ngä taone
pakupaku (eke ana ki 1,000-9,999 te nuinga tängata) i kitea i eke ki tata ki 4,000 ngä
Mäori i ngaro, engari i ngä taone tino nui, ngä taone nui me ngä taone i ngä taiwhenua he
paku nei te ngaronga i reira arä, 1,900, 900, me 400 mö aua wähi. He rite tonu te ähua o
ngä hekenga Mäori ki ërä mö ngä tängata ehara i te Mäori, ä, e kitea ko ngä taiwhenua nga
wähi i whiwhi ki te nuinga o ngä tängata, engari he tokomaha kë ake ngä tängata i wehe
atu i ngä taone pakupaku. I tua atu he iti iho ngä ngaronga tangata mai i ngä taone nui.

Ngä Mäori i Ähitereiria
Whänau ai te nuinga o ngä Mäori (99 örau) i Aotearoa. O ngä 7,419 Mäori i whänau
i räwähi (i roto i te Tatauranga o 1996), ko te nuinga (4,281) i whänau i Ähitereiria, ä,
o ënei, eke ana ki tua atu i te 66 örau he tamariki i raro iho i te 15 tau te pakeke.

Tere tonu te tipu o te nuinga tängata Mäori i Ähitereiria i waenganui i ngä tau mai i
1965 tae atu ki 1985 (Carmichael, 1993). E whakaarohia ana eke ana ki te 27,000 ngä
tängata he toto Mäori ö rätau i te noho i Ähitereiria i te tau 1985 (Bedford and Lowe
i te pukapuka a Carmichael, 1993), ä, e örite ana ki tua atu i te 6 örau o te katoa o ngä
tängata he toto Mäori ö rätau i taua wä. I te mea käore i tuhia te momo iwi o ngä
tängata e neke ana i te Moana a Tasman ki roto i ngä tatau hekenga, kei te Tatauranga
anake o te tau 1996 ngä raraunga mö te neke haere a te tangata o nä noa nei, ä, e kitea
ana e 6,573 ngä Mäori e noho ana i Aotearoa i kï mai ko tö rätau käinga noho i ngä
rima tau ki muri ko Ähitereiria. He rahi tonu te pikinga o tënei mai i te tatau o 4,428
o ngä Mäori i kï mai ko Ähitereiria tö rätau käinga noho i ngä rima tau o mua atu i te
Tatauranga o te tau 1991. Nä, o ngä Mäori e noho ana i Ähitereiria i te tau 1991, tata
ana ki te kotahi o ia tokowhä i raro iho i te 15 tau te pakeke, ä, tata ana ki te kotahi o

Whakaahua 2.17

Te Ähua o ngä Pikinga o te Nuinga Tängata Mäori i ngä Taone me te 
Taiwhenua, 1986-1996

Taiwhenua

Taone taiwhenua

Taone nui

Taone tino nui

Nö hea: Te Tari Tatau, ngä Tatauranga o ngä Tängata Huri i te Motu me ö rätau Käinga Noho, 1986-1996

ia tokorua (43.6 örau) i waenganui i 25 ki te 39 tau. I tua atu anö, kua tino piki te tatau
mö ngä tamariki Maori i whänau i Ähitereiria (i raro iho i te 15 tau) kei te noho i
Aotearoa i ngä tekau tau kua taha atu, arä, mai i te 1,113 i te tau 1986, ki 2,934 i 1996.
Nä, mai i tënei ka whakaarohia ko te maha o ënei he whänau Mäori kei te hoki mai ki
te käinga, ki Aotearoa.

Whakaräpopototanga

I te tau 1996 i eke te iwi Mäori ki te 15 örau o te katoa o te taupori o
Aotearoa, he pikinga o 20 örau mai i 1991. Nä te whakarerekëtanga
pea e pä ana ki te pätai momo iwi i roto i te Tatauranga o te tau 1996 i
pënei ai, arä, nä tënei i whakatenatena ngä tängata kia homai whakahoki
maha, ä, i piki ake ai te tatau mö te Mäori ki tua i tërä i whakaarohia. I
eke ki te rima tekau örau o te katoa o ngä Mäori, i whakaatu mai he
hononga ö rätau ki tëtahi atu iwi i te tau 1996, ki tërä o te rua tekau mä
rima örau i te tau 1991.

E whakaarohia ana ka tuaruatia te nuinga tängata Mäori kia eke ki te
kotahi miriona a te tau 2051, ä, ka eke ki te 22 örau o te nuinga tängata
o Aotearoa. Ka nui ake te piki o te nuinga tängata Mäori ki tërä mö ngä
tängata ehara i te Mäori. Ko te tino take mö tënei ko te tino nui o ngä
tängata kua eke ki te röpü pakeketanga whakawhänau.

He tamariki noa iho te taupori Mäori ki tërä mö te katoa o Aotearoa, ä,
ko te pakeketanga waenganui i te tau 1996 ko 21.6 tau. I nga rima
tekau tau kei mua ka kaumätuatia te iwi Mäori, ä, ka maha kë ake ngä
tängata i roto i te röpü pakeketanga 65 tau me tua atu. Engari rä, ka
noho tonu hei iwi tamariki te iwi Mäori.

Kei raro iho te koiora e tümanakohia ana mö te Mäori i tërä mö ngä ngä
tängata ehara i te Mäori mä te 7 tau. E tümanakohia ana ka ora ngä
täne Mäori i whänau i 1996 mö ëtahi 67 tau, ä, ko ngä wähine Mäori ka
ora mö ëtahi 72 tau. Ko te mate pukupuku me te mate manawa ngä
tino mate e patu ana i te Mäori. He ähua teitei tonu te ähua o te hemo
o te Mäori i te mate huka me te mate toto pörutu ki tërä mö ngä tängata
ehara i te Mäori. I tua atu, teitei kë ake te ähua o te tikanga mate
pouraka (SIDS) i waenganui i ngä pëpi Mäori ki ëtahi atu iwi.

Kei te noho te nuinga o ngä Mäori i Te Ika-a-Mäui, ä, he tokomaha
rätau kei ngä rohe o Tämaki-makau-rau, Waikato me Te Moana-ä-Toi
te Huatahi. Otirä i roto i ngä rohe e noho ana te iwi Mäori mai rä anö
përä i Türanga-nui-a-Kiwa me te Taitokerau, he tokomaha tonu hoki
ngä Mäori kei reira e noho ana.

I ënei rä he tangata noho taone te nuinga o te Mäori, ä, eke ana ki te 83
örau kei te noho i ngä taone i te tau 1996, ki te kotahi anake o ia whä i
muri iho i te Pakanga Tuarua o te Ao. Otirä, he nui kë atu te Mäori kei
te noho i ngä wähi kei raro iho i te 10,000 te nuinga tängata ki ngä mea
ehara i te Mäori. Ka tirohia ana ngä ähuatanga o näianei ka kitea kei te
hokihoki te tangata ki ngä taiwhenua, ä, mai i tënei i piki ake te tatau
mö te hekenga more ki tua atu i te 7000 Mäori i waenganui i ngä tau
1991 me 1996.

Te Üpoko Tuatoru

Ngä whänau me ngä käinga
E kitea ana i roto i ngä momo iwi, me waenganui i aua iwi te tino rerekëtanga o te ähua
o te hanganga whänau, ngä momo whänau me ngä momo whare kei reira ngä tängata
e noho ana. E tino whai pänga ana ngä rerekëtanga tikanga-ä-iwi, ngä taumahatanga o
te öhanga me te ähuatanga whänui o te hapori ki te ähua o te noho a te tangata. Nä, mö
te iwi Mäori, e tino kitea ana te hiranga o te ähua o ngä whänau o mai rä anö, arä, te
whänau whänui, ä, e përä anö te ähua mö te whänau iti e tino tipu ake ana i roto i te iwi
Mäori i a rätau e neke ana ki ngä taone. He mea nui anö hoki te pükete o te hapori me
te öhanga ki te ähuatanga o te iwi Mäori mö ngä take whakahapütanga, te tipu ake o
ngä whänau mätua moke me te rahi o ngä whare. He përä tonu te iwi Mäori ki ngä
tängata ehara i te Mäori, arä, e whai pänga ana ngä rerekëtanga whänui ki te hapori
përä i te märena me te whakahapütanga tömuri, te tipu o te ähuatanga moe puku me
ngä mätua moke. E titiro ana tënei Üpoko ki te ähuatanga hanganga whänau mä te
märena, te moe puku me te whakawhänau i mua i te tirohanga ki ngä momo whänau
me ngä käinga kei reira te Mäori e noho ana. Ka tirohia anö hoki te ähua i rerekë ai ënei
tikanga i ngä tekau tau kua taha me te rite ki te ähua o ngä tängata ehara i te Mäori.

Ngä märena me te moe puku
He rite anö ngä Mäori ki ngä tängata ehara i te Mäori, kua kore noa rätau e märena
përä i mua, ä, ka kitea tënei i te whakaahua 3.1. I te tau 1996, 34.9 örau te tatau mö
ngä Mäori e eke ana ki te 16 tau neke atu, i rëhita i ö rätau märena, ki te 62.4 örau i te
tau 1976. Mö taua wä anö i piki te öwehenga mö ngä pakeke Mäori käore i märena
mai i te 29.4 örau ki te 50.1 örau. I tino piki anö hoki te öwehenga mö ngä tokorua i
wehe noa, i wehe ränei i raro i te ture. I ähua rite anö te ähua i waenganui i ngä tängata
ehara i te Mäori, engari käore i përä rawa te nui o te pikinga. I te tau 1996 käore te
Mäori i tino rite ki ngä tängata ehara i te Mäori ki te märena, ä, tërä kore rawa atu rätau
i märena i mua atu. Ko tëtahi wähi mö te rerekëtanga i waenganui i te Mäori me ngä
mea ehara i te Mäori, ko te tamariki o te taupori Mäori e kitea ana i roto i te katoa o
ngä röpü pakeketanga. Otirä, i roto i te katoa o ngä röpü pakeketanga mai i te 20 tau
neke atu, ko ngä Mäori ngä mea käore noa e märena ana, ä, tërä kore rawa atu i märena
i mua atu.

Kua kitea i roto i ngä tatau, i te nekenga o te tangata mai i te tikanga märena, kua piki
te ähua o te moe puku o te tangata. I waenganui i ngä tau 1986 me 1996 i heke iho te
öwehenga o ngä Mäori he 15 tau neke atu te pakeke e noho ana me ö rätau hoa, kua
märena, kei te moe puku ränei, mai i te 50.9 örau ki te 47.3 örau. I tënei wä anö, i heke
iho te öwehenga o ngä tängata e noho ana me ö rätau hoa mai i te 39.2 örau ki te 31.8
örau, ä, i piki ake hoki te öwehenga e noho ana me ö rätau hoa moe puku mai i te 11.6
örau ki te 15.5 örau.

Whakaahua 3.1

Te Ähua Märena e ai ki te Ture, mö te iwi Mäori me ngä Tängata ehara i te Mäori
he 16 tau neke atu te pakeke, 1976-1996
Ähua Mäori Ehara i te Mäori
Märena 1976 1986 1996 1976 1986 1996

Örau
I märena 62.4 41.7 34.9 66.7 58.9 55.2
Käore i märena i mua atu 29.4 43.2 50.1 22.9 26.3 28.5
I wehe 2.5 6.9 5.4 1.8 3.4 3.4
I wehe i raro i te ture 1.0 3.7 5.5 1.7 4.1 6.1
I mate te hoa märena 4.7 4.5 4.1 6.9 7.2 6.8
Katoa 100.0 100.0 100.0 100.0 100.0 100.0

Nö hea: Te Tari Tatau, ngä Tatauranga o ngä Tängata Huri i te Motu me ö rätau Käinga Noho

E whakaatuhia ana i te whakaahua 3.2 i waenganui i ngä tau 1986 me 1996 i heke iho
te öwehenga o ngä Mäori e noho ana më ö rätau hoa mö te katoa o ngä röpü
pakeketanga tae ana ki te pakeketanga 65 tau. Engari, i tino kitea tënei ähuatanga i
roto i te röpü rua tekau, toru tekau tau te pakeke. Mö te röpü 25 ki 29 tau te pakeke,
21.9 örau i te noho me ö rätau hoa i te tau 1996, ki te 43.0 örau i te tau 1986. Mö te
röpü 30 ki 34 tau, 36.6 örau i te noho me ö rätau hoa i te tau 1996, ki 58.2 örau i te tau
1986. E whakaatuhia ana i te whakaahua 3.3 i tino piki anö ngä tatau mö ngä tängata
i moe puku i roto i ënei röpü. I piki te öwehenga mö ngä tängata 25 ki te 29 te pakeke
e moe puku ana mai i te 18.1 örau ki te 25.8 örau i waenganui i ngä tau 1986 me 1996,
ä, mö te röpü 30 ki 34 tau, i piki mai i te 13.8 örau ki te 21.7 örau.

Whakawhänautanga
E körerohia ana i mua atu he teitei kë ake te whakahapütanga o ngä wähine Mäori i tö
ngä wähine ehara i te Mäori. Otirä, kua whäiti ake te wehenga i waenganui i ngä tatau
mö tënei i te mea i heke te ähua whakahapütanga o te Mäori i ngä tau 1960 ki 1990. I
tua atu ko ngä wähine Mäori ngä mea e whakawhänau ana i te wä e tamariki tonu ana
rätau. Nä te mea i whakarerekëhia te ähua o te tuhi i ngä raraunga whakahapütanga
mö te momo iwi, käore e rite ana te ähua o te whakahapütanga o nä noa nei ki ngä
raraunga o ngä tau o mua. Engari, ka kitea i te whakaahua 3.4 ngä rerekëtanga e pä ana
ki te ähua whakahapütanga i waenganui i ngä tau 1974 me 1994 (te tau mutunga mö
te whakariterite i ngä tatau ki ngä mea o ngä tau o mua), ä, e whakaatu ana anö tënei i
ngä raraunga takitaro o 1996 kia taea ai te whakarite ngä tatau i waenganui i te Mäori
me ngä tängata ehara i te Mäori o nä noa nei.

I ngä tekau tau e rua ki 1994 he rahi ngä hekenga mö te whakahapütanga mö ngä
wähine Mäori i te katoa o ngä pakeketanga. I heke iho ngä whakawhänautanga mä te
93 mö ia 1,000 wähine mö te röpü pakeketanga 20 ki te 24 tau, engari ka noho tonu
ko ënei ngä tino tau teitei ki te whakawhänau mö ngä wähine Mäori. Ko ngä Mäori
ngä mea käore i piki ake te ähua ö tö rätau whakahapütanga ka eke ana rätau ki tua atu
i te toru tekau tau te pakeke, ahakoa e ai ki ngä tatau käore i heke iho te ähua o te
whakahapütanga o ngä wähine mö te röpü wähine pakeke ake. Ka whakariteritehia

ana ngä raraunga mö te tau 1996 ka kitea ko ngä wähine Mäori ngä mea he teitei kë
ake te ähua o tö rätau whakahapütanga i te wä e tamariki ana rätau tae noa ki te rua
tekau tau te pakeke. Engari, tërä ka heke iho te ähua o te whakawhänau o ngä wähine
nei ka eke ana te pakeke ki te toru tekau tau. E kitea ana i ngä pakeketanga 15 ki te 19
tau te tino rerekëtanga mö te whakahapütanga i waenganui i te Mäori me ngä tängata
ehara i te Mäori, arä, te wä e eke ana ki te tuawhä te kaha o te whakahapütanga o te
Mäori ki tërä mö ngä tängata ehara i te Mäori.



40Te  Kanohi  Hou  o  Aotearoa
Mäori

Whakaahua 3.4

Ngä Whakawhänau mö ia 1,000 Wähine, mä te Pakeketanga (ngä Wähine Mäori
me ngä Wähine ehara i te Mäori), 1974-1996
Pakeketanga Mäori Ehara i te Mäori

1974 1994 19961 1974 1994 19961

15-19 120.2 77.7 81.2 53.2 25.8 20.8
20-24 233.3 140.4 156.1 169.6 78.6 64.2
25-29 171.8 120.0 138.8 165.6 135.6 115.5
30-34 102.6 79.1 89.2 73.8 112.4 108.2
35-39 58.5 32.4 43.7 27.9 42.3 44.8
40-44 18.6 6.1 10.5 6.6 7.3 7.7
45-49 3.5 0.9 0.9 0.4 0.4 0.4
1 E takitaro ana ngä raraunga mö te tau 1996

Nö hea: Te Tari Tatau, ngä Ia Taupori

Ka tirohia whänuitia ana ngä tatau mö te Mäori me ngä tängata ehara i te Mäori, ka kitea
ko ngä wähine Mäori ngä mea tërä käore i whakawhänau tamariki ki ngä wähine ehara i
te Mäori. E whakaatuhia ana e te whakaahua 3.5 eke ana ki te 33.0 örau o ngä wähine
Mäori i te tau 1996 käore i whakawhänau tamariki, ki te 31.5 örau o ngä mea ehara i te
Mäori. Nä, ka kitea i roto i ënei tatau te take ko ngä wähine Mäori ngä mea he ähua
tamariki ake, ä, nä reira he iti iho ö rätau tau i te pakeketanga whakawhänau. Ka tuaritia
ana ngä tatau nei e ai ki ngä pakeketanga, ka kitea ko ngä wähine Mäori ngä mea tërä ka
whakawhänau puta noa i te katoa o ngä röpü pakeketanga tae noa ki te 55 tau.

Ko ngä wähine Mäori ngä mea tërä he kotahi anake tana pëpi, engari he tika noa iho tënei
mö ngä wähine i waenganui i te 15 me te 30 tau te pakeke, ä, me ngä mea kua eke ki te 60
tau neke atu te pakeke. E kitea ana te teiteitanga o te ähua whakahapütanga o ngä wähine

Whakaahua 3.5

Te Nuinga Tamariki, mö ngä Wähine Mäori me ngä Wähine Ehara i te Mäori 

Mäori i roto i te mea tata ana ki te tuarua te ähua o tä rätau whakawhänau tamariki
tokorima, ki tërä mö ngä wähine ehara i te Mäori (13.3 örau ki te 6.7 örau), he rerekëtanga
ka whänui haere ake ka whakariteritehia ana ngä raraunga ki te katoa o ngä röpü pakeketanga.

Ngä whänau
I te tau 1996 eke ana ki te 82.4 örau o te nuinga tängata Mäori i noho whänau. E kitea
ana i te whakaahua 3.6, ko te nuinga o ënei (55.9 örau) i te noho i roto i ngä whänau
he tokorua ngä mätua. Ko ngä Mäori ngä mea tërä e noho ana i roto whänau he kotahi
anake te matua (33.1 öra ki te 12.3 örau mö ngä tängata ehara i te Mäori), ä, tërä käore
noa e noho me te hoa käore he tamariki (11.0 örau ki te 27.4 örau).     Ahakoa ko te
rerekëtanga o te pakeketanga o ngä nuinga tängata tëtahi o ngä take i roto i ngä tatau
nei, ko ngä Mäori ngä mea tërä ka noho i roto i te whänau kotahi anake te matua puta
noa i ngä röpü pakeketanga, ä, tërä käore noa e noho i roto whänau he tokorua ngä
mätua puta noa i ngä röpü pakeketanga eke ana ki te 50 tau. I tua atu ko rätau anö ngä
mea tërä käore e noho i roto whänau he tokorua noa iho ngä tängata kei roto engari
käore he tamariki, puta noa i ngä röpü pakeketanga i tua atu i te 19 tau te pakeke.

Ahakoa kei te noho te nuinga o ngä tamariki Mäori i te taha o ö rätau mätua tokorua, e
whakaatuhia ana e te Tatauranga i 1996 eke ana ki te 41.1 örau ngä tamariki Mäori i raro
iho i te 15 tau te pakeke, ä, e noho whänau ana, i te noho i roto whänau mätua moke.  Ka
whakaritehia tënei ki te 17.6 örau mö ngä tamariki ehara i te Mäori. E whakaatuhia ana e
te whakaahua 3.7 i tino piki te öwehenga mö ngä tamariki Mäori e noho ana i roto
whänau mätua möke mai i te 28 örau ki te 40.0 örau i waenganui i ngä tau 1986 me 1991,
engari he paku noa iho te pikinga o tënei tatau i waenganui i 1991 me 1996.

Ia wä, ia wä ko te whänau whänui i te äwhina te whänau mätua moke, arä, ki te tiaki i
ngä tamariki me te hoatu moni. I te wä o te Tatauranga o te tau 1996 eke ana ki te 28.1
örau ngä tamariki Mäori o ngä whänau mätua moke i noho me ö rätau whänau
whänui, ki te 13.7 örau mö ngä mea i roto whänau he tokorua ngä mätua.

Whakaahua 3.8

Te Pakeketanga o ngä Mätua Mäori, mä te Momo Whänau, 1996
Wähine Täne Te katoa

Pakeke Ngä whänau Ngä whänau Ngä whänau Nga whänau Ngä whänau Nga whänau
-tanga he tokorua matua moke he tokorua matua moke he tokorua matua moke

ngä mätua ngä mätua ngä mätua

15-19 1.7 5.2 0.8 1.2 1.3 4.7
20-24 9.5 19.7 6.5 7.7 8.0 18.1
25-29 18.5 22.5 14.2 16.1 16.4 21.6
30-34 25.2 21.4 22.7 22.6 24.0 21.5
35-39 22.3 15.3 23.3 21.4 22.8 16.1
40-44 12.1 7.9 15.9 14.2 14.0 8.8
45-49 5.5 3.3 8.4 7.5 6.9 3.9
50-54 2.5 1.7 3.6 3.5 3.0 1.9
55-59 1.4 1.3 2.3 2.4 1.9 1.5
60 plus 1.2 1.6 2.2 3.3 1.7 1.8
Te katoa 100.0 100.0 100.0 100.0 100.0 100.0

Nö hea: Te Tari Tatau, Te Tatauranga o ngä Tängata Huri i te Motu me ö rätau Käinga Noho, 1996

He wähine te nuinga o ngä mätua moke Mäori (86.2 örau i te tau 1996). E kitea ana i
te whakaahua 3.8, he tamariki kë ake te ähua o ngä mätua moke ki tërä mö ngä
whänau he tokorua ngä mätua. Ko te nuinga o ngä mätua, arä, mätua moke me ngä
mätua he hoa ö rätau, he rua tekau ki te whä tekau tau te pakeke, engari ko ngä mätua

moke ngä mea tërä kei ngä tau 15 ki te 30 te pakeke. E tino kitea ana tënei ähuatanga
i ngä wähine (47.4 örau ki te 29.7 örau). He ruarua noa iho ngä mätua moke Mäori
(4.7 örau) he tamariki noa iho te pakeke (arä, 13-19 tau).

Ko te nuinga o ngä mätua moke Mäori, kore rawa atu rätau i märena i mua atu, engari
mö te maha o ëtahi atu nä te whatinga o te märena i noho ai rätau hei mätua moke. Ko
ngä mätua moke wähine ngä mea tërä käore i märena i mua atu. Engari ko ngä täne
ngä mea tërä i wehe noa, i wehe ränei i raro i te ture. I te tau 1996, eke ana ki te 66.9
örau o ngä mätua moke wähine Mäori käore rawa atu i märena i mua atu, ki te 53.7
örau o ngä mätua täne Mäori. Otirä ka tirohia ana te tatau mö ngä mätua moke täne
Mäori i wehe noa, i wehe ränei i raro i te ture, ka kitea i eke tënei ki te 32.2 örau ki tërä
o te 24.4 örau mö ngä mätua moke wähine Mäori.

O ngä Mäori me ngä tängata ehara i te Mäori, ko ngä Mäori ngä mea tërä e noho ana
i roto whänau whänui, ä, he tohu tënei ki te hiranga o ngä tikanga whänau o mai rä
anö. I te tau 1996 eke ana ki te 20.0 örau o ngä Mäori e noho ana i roto whare
motuhake i noho tikanga whänau whänui. Ka whakaritehia tënei ki te 7.7 örau mö ngä
tängata ehara i te Mäori. Neke atu i te rima tekau örau (56.8 örau) o te katoa o ngä
Mäori i te noho i roto whänau whänui, e toru ngä reanga o te whänau e noho ana i
reira, ä, ko te tino momo whänau e kitea ana ko te whänau he tokorua räua, ä, he
tamariki he mokopuna ä räua (12.9 örau). I roto i ëtahi atu momo whänau whänui e
toru ngä reanga, i kitea kotahi te matua me ngä tamariki, mokopuna (12.2 örau), ä,
kotahi te matua me ngä tamariki, ngä mokopuna, tae atu ana ki ëtahi atu whanaunga
(11.0 örau). I tua atu anö 40.8 örau o ngä Mäori i noho i roto whänau whänui, e rua
ngä reanga o te whänau i reira e noho ana, ä, ko te tauira e tino kitea ana ko ngä
tuahine he hoa ö rätau, käore ränei, i reira me ä rätau tamariki (20 örau). Eke ana ki te
2.4 örau anake o ngä whänau whänui Mäori i noho i roto i ngä whänau reanga kotahi,
ä, ko te nuinga he tuähine/tungäne, he tuäkana/teina ränei, me ö rätau hoa rangatira.

Ngä Käinga
Noho ai te nuinga o ngä Mäori i roto whare whänau kotahi. E whakaatuhia ana e te
whakaahua 3.9, eke ana ki te 80.2 örau o ngä Mäori e noho ana i roto whare motuhake
i te tau 1996, i noho i roto whare he kotahi anake te whänau, ä, he ähua paku iho i te
öwehenga mö ngä tängata ehara i te Mäori e noho i roto i aua momo whare. Ko ngä

Te Türanga i te Whänau me te Ähua o te Käinga (Pakeke Mäori), 1986-1996

Nö hea: Te Tari Tatau, ngä Tatauranga o ngä Tängata Huri i te Motu me ö rätau Käinga Noho

Mäori ngä mea tërä käore i noho i roto whare he kotahi anake te tangata, he whare
ränei he röpü tängata e noho ana i reira (përä i ngä äkonga). I tua atu anö, ko ngä
Mäori ngä meä tërä i noho i roto whare e rua neke atu ränei ngä whänau i roto (12.2
örau ki te 4.3 örau), ä, ka kitea i konei te rahi ake o te noho whänau whänui a te iwi
Mäori. Ko ngä taumahatanga öhanga anö pea tëtahi o ngä take e whakatenatena ana i
ënei mömo ähua noho.

Ko te tino ähuatanga noho whare mö ngä Mäori kua eke ki te 15 tau neke atu ränei, he
noho i roto whare ko ngä mätua tokorua me ä räua tamariki i roto. E kitea ana i te
whakaahua 3.10, eke ana ki te 26.2 örau ngä pakeke Mäori i noho i roto i tënei momo
whanau i te tau 1996, arä, i heke iho i te 32.1 örau i 1986. Ko ëtahi atu tino ähua noho
a ngä pakeke Mäori he noho me ö rätau mätua (18.4 örau i te tau 1996), te noho
tokorua käore he tamariki (13.3 örau), me te noho i roto ähuatanga ehara i te noho
whänau (12.7 örau). I waenganui i 1986 me 1996 i kitea i piki te öwehenga o ngä
pakeke Mäori e noho tokorua ana käore he tamariki, e noho mätua moke ana me ngä
tamariki anake, e noho mätua ana i roto whare e rua neke atu ränei ngä whänau i roto,
ä, e noho kotahi ana i te whare.

Noho noa iho ai ngä tamariki Mäori i raro iho i te 15 tau i ngä whare he tokorua ngä
mätua. Otirä, ka tirohia ana te whakaahua 3.11 ka kitea i heke iho te öwehenga mö
tënei momo whare mai i te 58.5 örau ki te 49.2 örau i waenganui i ngä tau 1986 me
1996, i te wä e tipu ake ana ngä tatau mö ngä whänau mätua moke. Ko te momo
whare mö ngä tamariki Mäori e kitea ana i muri iho i tënei, ko ngä whare kotahi anake
te matua. I waenganui i ngä tau 1986 me 1996 i piki ake te öwehenga mö ngä tamariki
i roto i tënei momo whare mai i te 15.9 örau ki te 24.9 örau. I tënei wä i piki anö te
öwehenga mö ngä tamariki e noho ana i roto i te whänau he kotahi anake te matua me
ëtahi atu tängata (mai i te 5.8 örau ki te 8.0 örau), me ngä whänau he kotahi te matua
me ëtahi atu whänau (6.4 örau ki te 8.2 örau).

I te mea ko ngä Mäori ngä mea e noho noa ana i roto whänau rahi, ä, e noho ngätahi
ana me ëtahi atu i roto i ngä whare, tërä he tokomaha kë ake ngä tängata ka noho ia i
te taha, i ngä tängata ehara i te Mäori. Nä, ka kitea i te whakaahua 3.12, i te tau 1996
ko ngä Mäori ngä mea käore noa e kitea ana i roto i te whare he kotahi, he tokorua
ränei ngä tängata e noho ana i roto. Tërä ka kitea rätau e noho ana i ngä whare neke atu
i te tokowhä ngä tängata e noho ana i reira. Neke atu i te kotahi o ia tängata tokorima
(22.9 örau) i noho i roto i te whare e eke ana ki te tokoono, neke atu ränei ngä tängata
o roto, ki te 9.9 örau mö ngä tängata ehara i te Mäori.

Eke ana ki te 32.2 örau ngä tamariki Mäori i raro iho i te 15 tau i noho i ngä whare e
ono neke atu ränei ngä tängata i roto, ki te 20.1 örau o ngä tängata ehara i te Mäori.
Otirä, ko ngä Mäori ngä mea tërä e noho ana i roto whare he tokorua anake ngä tängata
kei roto, ä, ka kitea i tënei tatau he nui kë atu ngä whänau mätua moke Mäori kei roto i
te taupori Mäori.

Ngä momo whare
Noho ai te nuinga o ngä Mäori (53.3 örau i te tau 1996) i ngä whare ko ngä tängata
noho tonu kei reira ngä rangatira, häunga he mökete kei runga käore ränei. Engari, ko
ngä Mäori ngä mea tërä käore e noho ana i ngä whare nö rätau ake, ä, tërä ka noho i roto
käinga reti (whakaahua 3.13). I te tau 1996, eke ana ki te 39.7 örau o ngä Mäori i noho
i roto whare he mökete i runga, ä, 13.6 örau i noho i roto whare käore he mökete. Tata
tuaruatia ana te tokomaha o ngä  Mäori kei te noho i ngä whare reti ki ngä tängata ehara
i te Mäori (42.2 örau ki te 21.5 örau). Käore i tino rerekë te öwehenga o ngä Mäori i
noho i ngä käinga nö rätau ake i waenganui i ngä tau 1986 me 1996.

Te Ähua o te Noho Whare (te Iwi Mäori me ngä Mea Ehara i te Mäori), 1996

Whakaräpopototanga

Ko ngä Mäori ngä mea tërä käore e märena engari ka moe puku kë, arä,
käore i përä ki ngä rä o mua. I waenganui i ngä tau 1986 me 1996 i heke
iho te öwehenga o ngä pakeke Mäori e noho ana me ö rätau hoa
märena mai i te 39.2 örau ki te 31,8 örau, ä, i piki ake te öwehenga o ngä
Mäori e noho ana me ö rätau hoa noa mai i te 11.6 örau ki te 15.5 örau.

Tërä he tamariki iho ngä wähine Mäori i ngä wähine ehara i te Mäori i te
wä ka whakawhänau rätau, ä, tërä ka whakawhänau i waenganui i ngä
tau 20 ki te 24. Kua heke iho te ähua whakahapütanga o ngä wähine
Mäori mö te katoa o ngä pakeketanga i ngä tekau tau e rua ki muri.

E noho ana te nuinga o ngä Mäori i roto i ngä whänau he tokorua ngä
mätua (55.9 örau i te tau 1996). I piki ake te öwehenga o ngä whänau
mätua moke mai i te 28.2 örau ki te 40 örau i waenganui i ngä tau 1986
me 1991, engari ka piki ake mä te 1.1 orau noa iho i waenganui i ngä
tau 1991 me 1996.

I te tau 1996, eke ana ki te 20.0 örau o ngä Mäori e noho ana i roto whare
motuhake, i te noho i roto whänau whänui, ki te 7.7 örau mö ngä tängata
ehara i te Mäori. Neke atu i te rima tekau örau o te katoa o ngä Mäori e
noho ana i roto whänau whänui, e toru ngä reanga o taua whänau.

Ko te nuinga o ngä Mäori i roto whare motuhake, i noho i roto i ngä whare
he kotahi anake te whänau i reira (80.2 örau i te tau 1996). Otirä, ko ngä
Mäori ngä mea tërä ka noho i roto whare e rua neke atu ränei ngä whanau.

O ngä Mäori me ngä tängata ehära i te Mäori, ko ngä Mäori ngä mea
tërä ka noho i roto i ngä whare he tokomaha ngä tängata kei reira. I te
tau 1996, 22.9 örau ngä  Mäori i te noho i ngä whare e ono neke atu
ränei ngä tängata i reira e noho ana, ki te 9.9 örau mö ngä tängata
ehara i te Mäori.

Ko te nuinga o ngä Mäori (53.3 örau i te tau 1996) i noho i roto whare nö
rätau ake, he mökete käore ränei i runga. Engari, ko ngä Mäori ngä
mea tërä käore e noho ana i roto i ngä whare nö rätau ake, ä, ka noho
kë i roto whare reti.

Te Üpoko Tuawhä

Te Mätauranga
I ngä tekau tau ki muri i hangä e te Mäori ëtahi whakaaro kakama möna ake, hei whakapai
i ngä hua mö te Mäori. Ko te hiranga o te reo Mäori kei te whakaongaonga i te tipu o te
köhanga reo, ngä akoranga ako mä te tikanga Mäori me ngä kura rumaki. Kei te titiro
tënei Üpoko ki ngä ähuatanga pai ake mö te whakauru me te whakatutuki a te Mäori i äna
whäinga i roto i te whakaakoranga, me ngä ähuatanga o ngä kaikörero i te reo Mäori.

Kua piki ake ngä tatau mö te Mäori i roto i te whakaakoranga mai i te tau 1985, engari
kei raro iho tonu te ähua whakauru o rätau ki tërä mö ngä tängata ehara i te Mäori. Nä
te pikinga o ngä whakaurutanga i ngä tau e rima kua taha i kitea ai kua rahi ake te
öwehenga o te Mäori ki ngä tatau mö ngä äkonga i te tau 1996, ki tërä o 1991. Otirä,
e pä ana tëtahi wähi o te pikinga nei ki te tere o te tipu o te hunga tamariki o te nuinga
tängata Mäori i te wähanga e kitea ana te nuinga e whakauru ana ki te mätauranga. Hei
tauira, i waenganui i ngä tau 1991 me 1996 i piki ake te tokomaha o ngä Mäori o ngä
tau 2 ki te 24, ä, i heke iho te tatau mö ngä tängata ehara i te Mäori, mö tënei röpü
pakeketanga.

E kitea ana i te whakaahua 4.1 te tino pikinga o ngä tatau mö te Mäori e whakauru ana ki
ia wähanga mätauranga ki tërä mö ngä tängata ehara i te Mäori. E tino kitea ana tënei i te
wähanga tuatoru. Otirä ahakoa ënei whakarerekëtanga, kei te noho tonu ngä wehenga i
waenganui i te Mäori me ngä tängata ehara i te Mäori ki te whakauru ki te mätauranga me
te whakatutuki whäinga ki ngä tohu mätauranga. Nä reira akahoa he pai ake te ähua o te
Mäori o näianei ki tërä o ana tïpuna, kei raro tonu ia i ana hoa o te hunga ehara i te Mäori.

Whakaakoranga köhungahunga Kura Whare Wänanga

Wähanga mätauranga

Te Pikinga ake o ngä Whakaurutanga (Mäori, Ehara i te Mäori), 1991-1996

Nö hea: Te Tähuhu o te Mätauranga

Te whakaakoranga köhungahunga
Kei te wätea inäianei te whänuitanga o ngä ratonga whakaakoranga köhungahunga ki
ngä iwi o Aotearoa. Ka ähei ngä tamariki ki te haere ki te köhanga reo (kura rumaki mö
te reo Mäori, ngä tikanga me ngä uaratanga), ngä kura köhungahunga, pokapü täkaro,
pokapü tiaki tamariki, röpü kaitaunaki, ratonga e takea ana i te käinga me ngä röpü o
te iwi whänui. I te tau 1996 eke ana ki te 18.9 örau o te katoa o ngä whakaurutanga, he
tamariki Mäori, ä, i piki mai i te 17.2 örau i te tau 1991. Ahakoa i tipu ngä
whakaurutanga i taua wä, i tau ngä whakaurutanga mai i te tau 1994 whai muri i ngä
here a te käwanatanga ki te pütea täpiri tiaki tamariki.

Ka kitea i te whakaahua 4.2 te tipu o ngä tatau mö ngä whakaurutanga Mäori ki te
whakaakoranga köhungahunga i waenganui i ngä tau 1986 me 1996. Ko te rerekëtanga
tino nui ko ngä whakaurutanga ki te köhanga reo, ä, 51.3 örau töna öwehenga i roto i
te katoa o ngä whakaurutanga ki te whakaakoranga köhungahunga. Mai i te tïmatanga
o te köhanga reo i te tau 1982 he wähi nui töna i roto i te whakaako i ngä tamariki
Mäori. I te tau 1996 ko te köhanga reo te tino röpü kotahi ki te tuku mätauranga ki te
Mäori. Eke ana ki te 46.3 örau ngä tamariki Mäori i whakauru ki te whakaakoranga
köhungahunga, ä, i haere ki tëtahi o ngä 767 köhanga reo puta noa i te motu. E rite
ana tënei ki te 21.6 örau i whakauru ki ngä kura köhungahunga me 19.3 örau ki ngä
pokapü tiaki tamariki.

I neke atu te tipu o ngä whakaurutanga Mäori ki te whakaakoranga köhungahunga ki
tërä mö ngä tängata ehara i te Mäori, i te wä 1991 ki 1996, arä, 39.7 örau ki te 24.5
örau. Ahakoa tënei i noho tonu te ähua whakauru o te Mäori ki raro iho i ngä tatau mö
ngä mea ehara i te Mäori, e whakaatuhia ana i te whakaahua 4.3. I rerekë te ähua
whakauru mö ia röpü pakeketanga: ko te wehenga tino iti ko te mea mö ngä tamariki

i raro iho i te 2 tau (3.9 örau ngä tohu).  Mö ngä tamariki he 2 ki te 4 te pakeke ka ähua
whänui ake te wehenga ki te 29.3 örau.

I heke iho te ähua whakaurutanga mö ngä tamariki katoa i raro iho i te 2 tau, me ngä
tamariki he 2 ki te 4 tau te pakeke i te wä 1991 ki 1996. Otirä, käore i rahi ake te
hekenga mö te Mäori ki tërä mö ngä tängata ehara i te Mäori. Kia maumahara tätau
tërä i kaute tuaruatia ëtahi o ngä tamariki mehemea i haere rätau ki tua atu i te pokapü
mätauranga kotahi. I tua atu anö, käore tätau e möhio ki te whänuitanga o te
rerekëtanga i waenganui i te Mäori me ngä tamariki ehara i te Mäori.

Ngä kura

Pupuri äkonga

Whai muri i te wä i tino tipu ngä tatau mö te Mäori ki tua atu i tërä mö ngä tängata ehara
i te Mäori i waenganui i ngä tau 1991 me 1996, kua eke te tatau mö ngä äkonga Mäori
ki tata ki te 20 örau mö te katoa o ngä äkonga (ngä kura tuatahi me ngä kura tuarua).

I ngä tekau tau ki muri i piki ngä tatau mö ngä äkonga katoa e haere tonu ana ki te kura
tuarua, ä, he 16, 17, 18 tau ränei te pakeke. E kitea ana tënei i ngä whakaahua 4.4 ki 4.6.
I heipü tënei ähuatanga i te wä he iti ngä türanga mahi i te wätea, ä, ko ngä tängata kore
tohu mätauranga ngä mea i raru, ka noho ki te kura. I tua atu he tino tokomaha ngä
äkonga i noho ki te kimi huarahi ki te mätauranga i tua atu i te kura tuarua. I te pikinga
o te wä wehenga i te kura ki te 16 tau i 1993 i kitea i heke ngä tatau mö te Mäori, ä, i tau
ngä tatau mö ngä tängata ehara i te Mäori. Tërä ko te take mö tënei ko te tïmatatanga o
te kaupapa whakangungu TOP, te pikinga ränei o ngä tatau mö te Mäori i te
mätauranga tuatoru. I te tau 1996, 29 örau ngä Mäori he 16 ki te 17 tau te pakeke i roto
i te kaupapa TOP, ki te 9 örau o ngä tängata ehara i te Mäori, o ënei pakeketanga.

Kei raro iho ngä tatau mö te Mäori i noho i te kura ki ërä mö ngä äkonga ehara i te
Mäori, i tua atu i te wä e herea ana ngä äkonga e te ture kia haere ki te kura. Otirä, i

waenganui i ngä tau 1986 me 1996 he kaha kë atu te piki o ngä tatau mö te Mäori ki ërä
mö ngä mea ehara i te Mäori. Hei tauira, i tuaruatia te öwehenga o ngä äkonga Mäori e
noho ana ki te pakeketanga 17 tau mö taua wä, ä, i piki ake mä te 77.3 örau te tatau mö
ngä tängata ehara i te Mäori. Ahakoa ënei hua, kua heke iho te ähua mö te pupuri
äkonga Mäori mö te katoa o ngä pakeketanga mai i te tau 1993, ä, koinei tëtahi o ngä
take mö te rerekëtanga i waenganui i ngä tatau mö te Mäori me ngä tängata ehara i te
Mäori. Nä, ko te hua o tënei kua kino kë ake te ähua o te Mäori mai i te tau 1993.

I te tau 1996, i eke ki te 65.7 örau ngä äkonga Mäori i noho i te kura ki te pakeketanga
16 tau, ä, 39.2 örau i noho ki te pakeketanga 17 tau. Eke ana ki te 88.1 örau me te 64.2
örau ngä tatau mö ngä tängata ehara i te Mäori. Mö ngä tamariki Mäori o ënei
pakeketanga ko ngä kötiro ngä mea tërä i noho i te kura. Mö ngä äkonga 17 tau te
pakeke, i takahuria te ähua i mua atu i te tau 1992, te wä ko ngä täne Mäori ngä mea
e noho ana i te kura, ehara ko ngä kötiro.

Mena ka whakariteritehia ana ngä whakaahua 4.4, 4.5 me 4.6, ka kitea ko ngä äkonga
he 18 tau te pakeke, ko rätau te öwehenga tino rahi i noho ki te kura mö ngä Mäori me
ngä tängata ehara i te Mäori. I tua atu, he paku iho te wehenga i waenganui i te Mäori
me ëtahi atu i te pakeketanga 18 tau, arä, 10.9 örau mö ngä Mäori me 15.8 örau mö
ëtahi atu, ki tërä mö ngä äkonga he 16 me 17 tau te pakeke e noho ana ki te kura
tuarua, i te tau 1996. Nä, përä tonu i ngä mea ehara i te Mäori, ko ngä kötiro ngä
äkonga tërä käore e noho ki 18 tau te pakeke (9.4 örau ki te 12.3 örau i 1996), arä, i
takahuria te ähua i mua atu i ngä pakeketanga 16 me 17 tau.

Te whakauru ki ngä whakamätautau me te whakatutukitanga

Ahakoa kua tino piki ake te ähua o te haere tonu ki te kura ki te ähua o ngä tekau tau
ki muri, käore e tino kitea ana ngä hua o tënei i roto i te whakatutukitanga o ngä
whakamätautau. Ko ngä Mäori ngä mea tërä käore e noho i ngä whakamätautau
whaimana (ka uru atu ngä aromatawai ä-roto), arä, 57.3 örau o ngä äkonga he 15 tau
te pakeke me 43.5 örau o rätau he 16 tau, e whakauru ana i te Kura Tiwhikete i 1996.
Eke ana ki te 72.1 örau me te 34.7 örau ngä öwehenga mö ngä äkonga ehara i te Mäori
e whakauru ana i tënei whakamätautau.

Ko ngä Mäori ngä mea tërä käore e whiwhi ki ngä taumata A, taumata B ränei. Mö te
katoa o ngä whakamätautau Kura Tiwhikete i noho te Mäori i te tau 1996, i puta te
taumata A, taumata B ränei i 11.4 örau o rätau, ki te 31.9 örau mö ngä äkonga ehara i

te Mäori. O ngä whakamätautau tahua täpiri i noho ngä äkonga Mäori, eke ana ki te 23.9
örau te öwehenga o ngä äkonga i whiwhi ki te Taumata A, Taumata B ränei,  arä, tata ana
ki te rima tekau örau i raro iho i ngä äkonga ehara i te Mäori. He paku iho te öwehenga
o ngä äkonga Mäori i noho i te whakamätautau Tahua Täpiri i te Kura Tiwhikete, 8.9
örau ki te 16.4 örau i te tau 1996. He teitei kë ake ngä taumata e whiwhi ana ngä wähine
Mäori i ngä täne mö te katoa o ngä whakamätautau whaimana o te kura. Hei tauira, 41.2
örau o ngä wähine i whiwhi i te tohu A, tohu B, tohu C ränei i te Kura Tiwhikete, ki te
36.2 örau mö ngä täne. He rite anö te ähua mö ngä tängata ehara i te Mäori.

E kitea ana i te whakaahua 4.7 i te mea i roa atu tä rätau noho i te kura, he pai kë ake ngä
tohu mätauranga o ngä äkonga Mäori ki tërä mö te tau 1986. I heipü ngä rerekëtanga
nui i waenganui i ngä tau 1986 me 1991. Ahakoa i pai ake te ähua i tënei wä, i piki ake
te öwehenga o ngä äkonga e wehe atu ana i te kura käore he tohu mätauranga, i
waenganui i ngä tau 1991 me 1996. I heke iho anö te öwehenga mö ngä äkonga e wehe
atu ana i whiwhi Kura Tiwhikete, Tahua Täpiri, Tahua Ngore ränei i aua rima tau.

Tata eke ana ki te tuarua me te häwhe te nuinga ake o ngä äkonga Mäori i ngä mea
ehara i te Mäori tërä ka wehe atu i te kura käore he tohu mätauranga (39.0 örau ki te
14.6 örau). He ähua paku iho tënei i te wehenga i te tau 1986 i te wä e eke ana ki te
53.4 örau o ngä Mäori me te 21.5 örau o ëtahi atu, i wehe atu i te kura käore he tohu
mätauranga. Ko te take e wehe atu ana ngä Mäori he iti iho ö rätau tohu mätauranga i
ëtahi atu, ä, kei raro iho te ähua o ä rätau whakatutuki whakamätautau, ko te poto kë
ake o tä rätau noho i te kura i ngä tängata ehara i te Mäori, ä, ka kitea tënei i ngä tatau
mö te ähua o te pupuri äkonga. Përä tonu i ngä tängata ehara i te Mäori, ko ngä wähine
Mäori ngä mea e wehe atu ana i te kura he nui kë ake ä rätau tohu mätauranga i ngä
täne;  64.7 örau o ngä wähine i wehe atu he tohu mätauranga ö rätau i te tau 1996, ki
te 57.4 örau o ngä täne.

0

10

20

30

40

50

60

70

1986

1991

1996

Käore he tohu Kura Tiwhikete Kura Tiwhikete Kura Tiwhikete Tahua Tahua Täpiri
mätauranga Täpou Tuaono Teitei  Ngore ränei

Te taumata i tutuki
Nö hea: Te Tähuhu o te Mätauranga

Whakaahua 4.7

Ngä Tohu Mätauranga Tino Teitei a ngä Äkonga Mäori e Wehe atu ana i te 
Kura, 1986-1996

Örau



55 Te  Kanohi  Hou  o  Aotearoa
Mäori

Ko ngä Mäori ngä mea tërä ka wehe atu i te kura ko te Kura Tiwhikete (23.7 örau), te
Kura Tiwhikete Täpou Tuaono ränei (21.8 örau) te tohu mätauranga i whiwhi rätau,
ä, käore noa i whiwhi i ëtahi atu. Otirä, ko te tino pikinga i kitea i waenganui i ngä tau
1986 me 1996 ko te öwehenga i wehe atu ko te Kura Tiwhikete Teitei tä rätau tohu
mätauranga (mai i 4.0 örau ki te 11.5 örau).

Ki te tirohanga whänui ko ngä äkonga Mäori he tamariki iho ngä mea tërä e whiwhi
ana i ngä tohu mätauranga, i ngä Mäori he pakeke kë ake, ä, e kitea ana tënei i te
whakaahua 4.8. He tohu tënei mö te ähua o te Mäori mai rä anö e pä ana ki te
whakatutuki tohu mätauranga. Otirä, tërä pea ko ëtahi o ngä take mö tënei ko te
hikinga o te pakeketanga i mua i te wehenga i te kura, ngä whakarerekëtanga ki te anga
tohu mätauranga, ngä whakarerekëtanga ki ngä huarahi mahi me te “hiahia” ki te
whiwhi tohu mätauranga teitei ake. He maha ngä äkonga i te pakeketanga 15 ki te 19
tau käore noa kia mutu ö rätau rä i te kura tuarua, ä, nä reira ka aukatihia tënei
whakaritenga. Ko te röpü 20 ki te 24 tau, koinei ngä mea ka whiwhi tohu mätauranga
(40.7 örau), ä, ko rätau anö tërä e whiwhi tohu mätauranga kura teitei (ka uru atu te
Kura Tiwhikete Teitei, Te Tohu Whakauru Whare Wänanga, te Tahua Täpiri, Tahua
Ngore ränei). Eke ana ki te 19 örau o ngä äkonga he 20 ki te 24 tau te pakeke i whiwhi
tohu mätauranga kura teitei i te tau 1996, ki te 8.4 örau o te röpü 25 ki te 29 tau me te
6.0 örau o te röpü 30 ki te 34 tau. I tua atu i te pakeketanga 44 tau ka tino heke iho te
öwehenga i whiwhi tohu mätauranga, ahakoa he aha.

I waenganui i ngä tau 1986 me 1996 i piki ake te öwehenga mö ngä Mäori e whiwhi
tohu mätauranga ana i te kura mä neke atu i te tuarua o tërä mö ngä äkonga ehara i te
Mäori. Ahakoa i piki te ähua o te whiwhi tohu mätauranga a ngä tängata ehara i te
Mäori mä te 15.3 örau, mö te Mäori i piki ake mä te 36.2 örau mö taua wä. Ka kitea i
roto i tënei tatau te pai ake o te ähua o te whakauru o te Mäori ki ngä kura matua. Ko

te ähua o te whiwhi tohu mätauranga a te Mäori i roto i ngä wähi käore he here ture kia
haere te tangata ki te kura, koinei te öwehenga i tino piki i te wä 1986 ki 1996. I piki
te öwehenga i whiwhi tiwhikete mö te täpou tuaono mä te 61.4 örau, ä, i tata piki te
öwehenga i whiwhi i te tohu mätauranga kura teitei ake mä te tuatoru (te Kura
Tiwhikete Teitei me te Tahua Täpiri). I te tau 1996 ko ngä wähine Mäori he 15 tau
neke atu te pakeke tërä i whiwhi tiwhikete; 44.1 örau te tatau mö rätau ki te 40.0 örau
mö ngä täne Mäori. Nä, përä tonu i ngä tängata ehara i te Mäori kua rahi ake te
wehenga mai i te tau 1986.

Te wähanga tuatoru o te mätauranga
Kua tino pai ake te ähua o te whakauru a te Mäori ki te mätauranga tuatoru i ngä rima
tau ki muri. Ka uru atu ngä hötaka mätauranga ki ngä whare wänanga, ngä kuratini,
ngä kura takiura me ngä wänanga Mäori. I waenganui i ngä tau 1991 me 1996 i
tuaruatia te tokomaha o ngä Mäori i whakauru (mai i 11,911 ki te 24,228), ä, i piki te
tatau mö ngä tängata ehära i te Mäori mä te 27.2 örau (mai i 140,492 ki te 178,668).
Ahakoa ënei tatau pai, i noho tonu te tatau mö te Mäori ki te häwhe o tërä mö ngä
äkonga ehara i te Mäori, arä, 152.8 äkonga mö ia 1000 i roto i te mätauranga tuatoru
(tae atu ana ki ngä wähi whakangungu motuhake), mö te tino röpü pakeketanga 18 ki
te 24 tau te pakeke mö te mätauranga tuatoru. Ko te tatau mö ngä tängata ehara i te
Mäori, 328.2 mö ia 1,000.

E whakaatuhia ana i te whakaahua 4.9 te rerekëtanga mai i te tau 1991 ki te tau 1996
o te öwehenga o ngä äkonga tuatoru he Mäori. I piki ake te tatau mö ngä Mäori, hei
öwehenga o te katoa o ngä äkonga tuatoru, mai i 7.8 örau ki te 11.9 örau mö taua wä.
I te tau 1996 eke ana ki te 9.1 örau te tokomaha o ngä äkonga Mäori o te katoa o ngä
äkonga i ngä whare wänanga, 14.2 örau o ngä äkonga i te kuratini, 12.9 örau o te kura

